
депутатлари бугунги энг долзарб 
масалалар бўйича ўз фикр-мулоҳазаларини 
билдиришмоқда.

— Халқ вакили сифатида округдаги сайловчилар билан 
учрашувларда кўтарилган ёки фуқаролар ёзма мурожаат-
ларининг ярми уй-жой масаласи билан боғлиқ. Бу ўткир 
муаммо. Билъакс, яшаш учун бошпанаси бўлмаса, ҳеч 
қачон инсон тўла бахтли бўлолмайди. Айниқса, “кичик 
ватан”ли бўлиш қадрият ҳисобланадиган бизнинг халқ 
учун. Куни кеча Президентимиз раислигида ўтказилган 
видеоселектор йиғилишида ҳам ушбу муҳим масала яна 
бир бор чуқур муҳокама қилинди.

Таъкидланганидек, жорий йилда 54 минг оилани уй-
жой билан таъминлаш мўлжалланмоқда. Жумладан, 
давлат ипотека дастури доирасида жами 45 мингта уй 
қурилади. Бунинг бир муҳим жиҳати шундаки, қанчадан-
қанча аҳолининг бандлиги таъминланади. Ахир, бу қури-
лиш майдонлари неча юз минглаб одамга иш ўринлари 
беради. Биз, депутатлар ҳам мазкур қуриладиган уй-жой-
лар ҳақиқий эгасини топиши учун масъул эканимизни 
унутмаслигимиз зарур.

— “Ўз уйинг – ўлан тўшагинг”. Бу мақол замиридаги ҳа-
қиқатни йиллаб уй-жойсиз, ижарада сарсон юрганлар, ўз 
уйига эга бўлишни орзиқиб умри ўтаётганлар, иложсизликдан 
дардини ичига ютавериб, эртанги кунга ишончи қолмаганлар 
жуда яхши англашади. Уй олиш шартларининг оғирлиги, 
жараённинг мураккаблиги, ипотека кредитлари фоизининг 
юқорилиги, “прописка” масаласи ва ниҳоят, уй етишмаслиги 
сабабли миллионлаб юртдошларимизнинг уй-жойга бўлган 
талаби йилдан-йилга ортиб бораётган эди.

Афсуски, айрим сабаблар боис, аҳолининг, айниқса, кам 
таъминланган, ижтимоий ҳимояга муҳтож қатламининг уй-жой 
билан таъминланиши борасидаги ишлар жуда мураккабла-
шиб кетган эди.

Бугун давлатимиз раҳбари қайси вилоятга бормасин, 
албатта, янги мавзелардаги хонадонларга ташриф буюради. 
Ўз ташаббусининг мевасини кўзи билан кўриб, ундан баҳра 
олаётган оилалар вакилларининг қувончига шерик бўлади. 
Бу одат ҳам гўзал бир урфга айланди. Гарчи кўплаб уйлар 
қурилаётган, аҳолининг уй-жойга бўлган эҳтиёжини қондириш 
йўлида қатор чоралар кўрилаётган бўлишига қарамасдан, 
нархларнинг юқорилиги ёки харид қилишдаги шартларни яна-
да мақбуллаштиришга бўлган эҳтиёж батамом аримагани ҳам 
ҳақиқат. Айниқса, даромади юқори бўлмаган, тўлов қобилияти 
паст ёки умуман йўқ оилалар учун уйли бўлиш армон бўлиб 
қолаётган эди. Энди вазият ўзгарди. Янги хайрли ишлар бош-
ланди. Бироқ назорат қаттиқ бўлмаса, бу вазифалар ижроси 
кўнгилдагидек бўлмаслиги мумкин.

— Ўзбекистонда 2021 йил якунигача оғир турмуш 
шароитига тушиб, бошпанасиз қолган минг нафар аёл 
ижтимоий ижара асосида уй-жой билан таъминланади. 
Бунинг учун ҳудудларга мингта квартира сотиб олиш 
учун маблағ ажратилади. Аввалги катта ташкилотлар-
нинг балансида бўлган ётоқхоналарнинг аксарияти 
қарздорликлар оқибатида яроқсиз ҳолга келиб қолган. 
Уларни ҳам таъмирлаб, ижтимоий ижарага берилиши кўп 
сонли фуқароларнинг яшаш шароитлари яхшиланишига 
хизмат қилади.

Вилоят ҳокимлари бир ой муддатда энг муҳтож оила-
лар рўйхатини шакллантириб, уларни кўчириш чоралари-
ни кўриши, шунингдек, қурувчи ташкилотларга бир қатор 
имкониятлар берилишини маълум қилган. Бундай уйлар 
биринчи навбатда жуда оғир шароитга тушиб қолган ои-
лаларга берилишини ҳисобга олсак, давлатимиз раҳбари 
қўйган вазифанинг қанчалик муҳимлиги яққол кўринади.

МАЪНАВИЯТ ВА МИЛЛИЙ 
ХАВФСИЗЛИККА ТАЖОВУЗ

САЙЛОВ ВА САЙЛАШДАГИ 
ЯНГИЛИКЛАР

ГУВОҲЛАР 
ТАЪКИДЛАЙДИКИ...

БИЗ НЕГА ВАТАННИ 
ОНА ДЕЙМИЗ?

Одатда, бирор-бир муҳим ҳодиса, воқеа, санани кўпчи-
лик бўлиб, кўтаринки руҳда, хурсандчилик билан нишонла-
нишини байрам деб тушунилади. “Байрам” тушунчасини 
Маҳмуд Қошғарий “шодлик ва хурсандчилик куни” деб 
таърифлайди (Маҳмуд Қошғарий. “Девони луғотит турк”). 
Бизга тарихдан маълумки, шахс, оила, жамият, миллат, 
давлат, инсон ҳаётидаги энг муҳим ҳодиса, воқеа содир 
этилган кунларини байрам саналари деб қайд этилади. 
Уларни нишонлашга имконият ва шароит яратилади. Шу-
нингдек, у инсон ҳаёти, фаолиятида эришган ютуқларини 
ифодалайдиган ҳодиса ҳам бўлиши мумкин. 

Байрамлар инсониятнинг босиб ўтган йўлларини чуқур 
англашга чорлайди. Эришган ғалабаларидан фахрла-
нишга ундайди ҳамда эртанги кун учун режалар тузишга, 
келажакка умид боғлашга даъват этади. Шу боисдан ҳам, 

байрам арафасида кишилар бир-бирларини табриклаша-
ди, яхши истаклар билдиришади. Байрамлар исталган 
пайтда ёки ўз-ўзидан вужудга келмайди. Байрам оммада 
унга нисбатан эҳтиёж туғилганида, муайян бир асос, сабаб 
пайдо бўлганида, махсус уюштирилганидагина таъсирчан 
тадбирга айланади. Энг гўзал ва кўп байрамлар баҳор 
фаслида нишонланади. Унинг илк кунларидан бошланажак 
байрам ҳам гўзал ва мафтункор аёлларимиз номларига 
аталган. Аёллар одатда баҳор фаслига ўхшатилади. Нега 
дейсизми? Чунки баҳор фасли – табиатга гўзаллик улаша-
ди. Аёл эса оилани ўз ҳаё, ибо, иффат, фаросат, назокат, 
самимийлик, камтарлик, оқилалик, уддабуронлик, тад-
биркорлик каби фазилатлари билан безайди. Аёл миллат 
тарбиячиси. Шунинг учун ҳам мўътабар.

Ассалому алайкум, муҳтарама онахонлар!
Ҳурматли опа-сингиллар!
Мунис ва лобар қизларим!
Аввало, сиз азизларни, бутун юртимиз 

аёлларини 8 март – Халқаро хотин-қизлар 
куни билан чин қалбимдан самимий муборак-
бод этаман.

Инсон ҳаёти ва жамият ривожида муқад-
дас Она зоти, мунис аёлларимизнинг беқиёс 
ўрнини оддий сўзлар билан ифода этиш ни-
ҳоятда қийин вазифа. 

Мана шундай қутлуғ айём кунларида сиз, 
азизларнинг шаънингизга мадҳиялар айтиш 
учун одам шоир бўлиб туғилмаганига афсусла-
ниб қолади. Бу ёруғ дунёни қуёшсиз, еру осмон-
сиз тасаввур этиб бўлмаганидек, ҳаётимизни 
ҳам мўътабар оналаримиз, меҳрибон аёллари-
миздан айри ҳолда тасаввур этолмаймиз. 

Сизлар биз учун аввало муқаддас она, 
азиз Ватан, оила тимсоли, битмас-туганмас 
меҳр, эзгулик ва куч-ғайрат манбаидирсиз. 
Бу азалий ҳақиқатни мураккаб пандемия ша-
роитида айниқса чуқур ҳис этмоқдамиз.

Сизлар – фидойи шифокорлар, меҳрибон 
ҳамширалар кўрсатган жасорат ва матонат 
туфайли минг-минглаб беморлар шифо топиб, 
ҳаёт қувончини яна ҳис этди.

Сизларнинг устоз сифатидаги фаолия-
тингиз эвазига миллионлаб фарзандларимиз 
таълим ва тарбиядан узилиб қолмади.

Сизларнинг барча соҳалардаги фидокоро-
на меҳнатингиз ҳисобидан мамлакатимизнинг 
қудрати ва салоҳияти, халқаро обрў-эътибори 
тобора ортиб бормоқда. 

Бугун биз барча соҳаларда маррани жуда 
катта оляпмиз, қанча-қанча улкан дастурлар, 
режа ва лойиҳаларни амалга оширяпмиз. 
Улар биринчи навбатда оналаримиз, опа-син-
гилларимиз, азиз фарзандларимизнинг ҳаёт 
ва меҳнат шароитини яхшилашга қаратилган. 

Фурсатдан фойдаланиб, барчамизга доимо 
тоғдек таянч бўлиб, мамлакатимизда амалга 
оширилаётган барча улкан ўзгаришлар жараё-
нида фаол иштирок этиб келаётганингиз учун 
сизларга, бутун Ўзбекистон хотин-қизларига 
чуқур миннатдорчилик билдираман. 

Бугунги даврамизда иштирок этаётган 
дипломат аёллар – хорижий давлатларнинг 
ҳурматли элчилари ва халқаро ташкилотлар 
вакилларини ҳам чин дилдан қутлаб, мам-
лакатимиз билан самарали ҳамкорлик қилиб 
келаётганлари учун уларга самимий ташакку-
римни изҳор этаман.

Қадрли дўстлар!
Бугунги кунда азизу мукаррам аёллари-

мизнинг барча соҳа ва тармоқлардаги ўрни ва 
таъсири янада ортиб бормоқда. Бунинг тас-
диғини республикамизда меҳнат билан банд 
аҳолининг 45 фоизини хотин-қизлар ташкил 
этаётганида ҳам яққол кўриш мумкин. 

Аёлларимиз орасида таниқли давлат ва 
жамоат арбоблари, жумладан, ўнлаб сенатор 
ва депутатлар, вазир ва ҳокимлар, Ўзбекистон 
Қаҳрамонлари, академиклар, профессорлар, 
Ўзбекистон халқ шоирлари, Халқ ўқитувчи-
лари, Халқ артистлари, нодавлат ташкилот-
ларнинг фаол вакиллари борлиги барчамизни 
қувонтиради.

Ҳозирги вақтда мамлакатимиз бошқарув 
тизимида аёлларнинг улуши 33 фоизга етди. 
Юртимиз бўйича бир ярим мингга яқин хотин-
қизлар турли даражадаги раҳбарлик лавозим-
ларида ишламоқда. Хусусан, ташкилотчи ва 
ташаббускор опа-сингилларимиз 6 та туманда 
ҳоким вазифасида, юзлаб ҳудудларимизда 
ўринбосар ва маслаҳатчи лавозимларида 
самарали фаолият кўрсатмоқда. Йирик корхо-
налар, банклар ва компаниялар, тадбиркорлик 
субъектларини бошқармоқда. 

Ана шундай катта салоҳиятни янада оши-
риш, давлат ва жамият бошқарувида уларнинг 
иштирокини кучайтириш мақсадида 6 мингдан 
зиёд фаол хотин-қизлардан иборат кадрлар 
захираси шакллантирилди. 

Бундай замонавий билим ва истеъдод-
га, етакчилик қобилиятига эга, эл-юртимиз 
учун фидойи хотин-қизларимиз – халқимиз, 
миллатимизнинг олтин фонди, десак, ҳеч 
қандай муболаға бўлмайди.

Азиз ва қадрли опа-сингиллар!
Сўнгги йилларда хотин-қизларнинг ҳуқуқ ва 

манфаатларини таъминлаш, оила институтини 
ҳар томонлама мустаҳкамлаш бўйича сал-
моқли ишлар олиб борилмоқда. Бу борадаги 
давлат сиёсатини самарали амалга ошириш 
мақсадида энг қуйи бўғин – маҳалла ва хо-
надонгача кириб борадиган вертикал тизим 
яратилаётганини алоҳида таъкидлаш лозим.

Хабарингиз бор, 26 февраль куни бўлиб 
ўтган видеоселекторда ана шу тизим асосида 
амалга оширилган ишлар ва олдимизда турган 
режаларни атрофлича муҳокама қилган эдик. 
Ана шу муҳим вазифаларни амалга оширишда 
сиз, ҳурматли опа-сингилларимиз бундан буён 
ҳам фаол иштирок этасизлар, деб ишонаман.

Кейинги вақтда Ўзбекистон касаба уюш-
малари федерацияси, Маҳалла ва оилани 
қўллаб-қувватлаш вазирлиги раҳбарияти 
бошчилигида республика ишчи гуруҳи тузи-
либ, барча ҳудудларда аёлларни қийнаётган 
муаммолар аниқланди. Ушбу муаммолар бў-
йича манзилли иш олиб бориш учун мутлақо 
янги тизим – “аёллар дафтари”ни жорий этдик. 

Кейинги 3 ойда республика комиссияси то-
монидан ушбу “дафтар”га киритилган 80 минг 
нафар хотин-қизнинг муаммолари ҳал этилди. 
Ижтимоий ҳимояга муҳтож, турмуш шароити 
оғир аёлларнинг 32 минг нафари иш билан таъ-
минланди. Инқирозга қарши кураш жамғармаси 
маблағлари ҳисобидан салкам 17 минг нафар 
хотин-қизга амалий ёрдамлар кўрсатилди. 

Биргина “Ҳар бир оила – тадбиркор” дас-
тури доирасида 126 мингга яқин аёлларга 
имтиёзли кредитлар берилди. Оилавий тад-
биркорликни ривожлантириш учун қарийб 215 
минг оилага 6 триллион сўмдан зиёд кредит 
маблағлари ажратилди. Қарийб 55 минг нафар 
хотин-қизлар тадбиркорлик ва касб-ҳунар мар-
казлари томонидан ўқитилди, ҳунармандчилик 
ва касаначиликка жалб этилди. 

“Беш муҳим ташаббус” доирасида чекка ҳу-
дудларда тикувчилик цехлари ташкил этилиб, 
10 минг нафар аёллар бандлиги таъминланди.

Уй-жой сотиб олиш учун 1 минг 250 нафар 
опа-сингилларимизга қарийб 22 миллиард 
сўмлик бошланғич бадаллар тўлаб берилди.

Бундай хайрли ишлар жорий йилда ҳам 
давом эттирилади. Мен бу борада куни кеча 
янги қарорни имзоладим. Унга кўра, жамиятда 
аёлларимизга бўлган эътиборни энг қуйи бўғин 
– маҳаллагача етказиб, уларни ҳар томонлама 
қўллаб-қувватлашнинг янги тизими яратилмоқда.

Бундан буён Ўзбекистонда биронта ҳам 
аёл давлат ва жамиятнинг эътиборидан 
четда қолмайди.

Шунингдек, жорий йилда турмуш шароити 
оғир бўлган аёллар ҳамда ёлғиз онаси қара-
моғида ўсган қизларни уй-жой билан таъмин-
лаш мақсадида бюджетдан 210 миллиард сўм 
маблағ ажратилади.  

Бошпанаси бўлмаган аёлларни ижара асо-
сида “ижтимоий уй-жойлар” билан таъминлаш 
учун яна 211 миллиард сўм йўналтирамиз. 
Бундан ташқари, боқувчисини йўқотган ҳамда 
ўзгалар парваришига эҳтиёжманд бўлган хотин-
қизларга моддий ёрдам бериш ва малакали 
тиббий ёрдамга муҳтож аёлларни даволаш учун 
қўшимча равишда 110 миллиард сўм берилади.

Шу билан бирга, аёллар бандлигини 
таъминлаш, уларни касб-ҳунарга ўқитиш, 
тадбиркорлик соҳасидаги ташаббусларини 
қўллаб-қувватлаш учун бюджетдан қўшимча 
равишда 600 миллиард сўм ажратилади. 

Яна бир муҳим масала. Кейинги пайтда 
униб-ўсиб келаётган фарзандларимиз тарбия-
сига, умуман, оила институтига салбий таъсир 
кўрсатадиган оилавий ажримларнинг олдини 
олиш бўйича самарали иш олиб борилмоқда. 
Буни маҳалла фаоллари ва жамоатчиликнинг 
саъй-ҳаракатлари билан ажралиш ёқасига 
келиб қолган 23 мингга яқин оила яраштирил-
гани, ажримлар сони 3 мингдан зиёдга камай-
гани ҳам кўрсатиб турибди. Лекин бир аччиқ 
ҳақиқатни тан олишимиз керак: бу рақамлар 
ҳамон юқори бўлиб қолмоқда. Ўтган йили 28 
мингдан зиёд оила ажралиб кетгани ҳам фик-
римизни тасдиқлайди.

Албатта, барчамизнинг истагимиз, ти-
лагимиз битта: қани эди, юртимизда ажрим 
деган нохуш ҳолатнинг ўзи бўлмаса, оилалар 
пароканда, болалар тирик етим бўлиб, сарсон-
саргардон бўлмаса. 

Мен бир фикрни қайта-қайта айтишдан 
чарчамайман. 

Оила – бу меҳр ва бахт қўрғони. Оила 
бор экан, фарзанд деган бебаҳо неъмат 
бор, инсоний қадр-қиммат ва маънавият 
бор. Оилавий бахт бу – энг улуғ саодат-
дир. Машҳур қўшиқлардан бирида айтил-
ганидек, “Уйида бахти борлар – ҳар ерда 
бахтиёрдир”. 

Мен азиз йигит-қизларимизга мурожаат 
қилиб айтмоқчиман: турмуш қуришга, оилага, 
фарзанд тақдирига ниҳоятда чуқур масъулият 
билан қаранг. Бу масалага юзаки ёндашиб, 
ҳам ўзингиз, ҳам ўзга бир инсон ҳаётини хавф 
остига қўйманг. 

Мен бу борада кўпни кўрган маҳалла 
фаоллари, муҳтарам фахрийларимиз, кайво-
нилар, маънавиятимиз ва динимиз фидойила-
ри, ўз тенгдошларига ибрат бўлиб келаётган 
ёшларимиз бир ёқадан бош чиқариб ҳаракат 
қиладилар, деб ишонаман. 

Муҳтарам юртдошлар!
Сизларга маълумки, яқинда Бирлашган 

Миллатлар Ташкилотининг юксак минбаридан 
туриб, ижтимоий-сиёсий ҳаётда ва тадбир-
корлик соҳасида аёлларнинг ролини тубдан 
оширишга қаратилган ишларни қатъий давом 
эттиришимизни таъкидладим. 

Бу йўлдаги муҳим қадамларимиздан бири 
сифатида шу йил юртимизда Марказий Осиё 
мамлакатлари етакчи аёлларининг мулоқоти 
ва хотин-қизларнинг минтақавий бизнес фо-
румини ўтказамиз.

Бу борадаги ишларимизни жадаллашти-
риш учун “2020-2030 йилларда Ўзбекистон 
Республикасида гендер тенгликка эришиш 
стратегияси”ни қабул қилиб, уни амалга оши-
ришга киришмоғимиз лозим.

Қизларимиз тарбияси, уларни мустақил 
ҳаётга тайёрлаш, замонавий билим ва ҳу-
нарларни эгаллаши, иш жойига эга бўлиши, 
жамиятда муносиб ўрнини топишига алоҳида 
аҳамият беришимиз зарур. 

“Аёллар дафтари” бўйича “маҳаллабай”, 
“хонадонбай” ишлаш усули орқали ҳар бир 
маҳалла ва хонадон кесимида уларнинг муам-
моларини ижобий ҳал этишимиз шарт.

Барчангизга яхши аёнки, жойларда янги-
янги “IT-парк”лар ташкил этяпмиз. Бу орқали 
меҳнат бозорида “ақлли технологиялар”, инно-
вациялар асосида амалга ошириладиган янги 
хизмат турлари кўпайиб бормоқда. 

Бу жойларда ким ишлайди? Бу бозорни 
ким эгаллайди? Албатта, ўзимизнинг болала-
римиз, қизларимиз эгаллаши керак.

Айниқса, китобхонлик, адабиёт, санъат ва 
спортга меҳр ёшларимиз ҳаётининг ажралмас 
қисмига айланиши лозим. Хабарингиз бор, 
кейинги пайтда жамиятимиз ҳаётида маъна-
вий-маърифий ишларни кучайтириш бўйича 
янги қарор ва дастурлар қабул қилдик. Уларни 
тўлиқ амалга оширишда биз биринчи навбатда 
сиз, ҳурматли хотин-қизларимизнинг фаолли-
гингиз, юксак интеллектуал салоҳиятингиз, 
билим ва тажрибангизга таянамиз.

Қадрли ватандошлар!
Ҳар йили ушбу қутлуғ сана арафасида 

ўқишда, ишда, жамоат ишларида, ўзининг ис-
теъдод ва қобилиятини намоён этишда даст-
лабки ютуқларга эришган иқтидорли қизлари-
мизни Зулфия номидаги давлат мукофотлари 
билан тақдирлаш мамлакатимизда эзгу бир 
анъанага айланиб қолди. 

Бугун ана шундай қизларимиз қаторига яна 
28 нафар иқтидорли ёшларимиз қўшилмоқда. 
Улар келгусида худди Зулфия опамиз сингари 
ўқишда, меҳнатда, шахсий ҳаётда, ўз истеъдо-
ди, билим ва қобилиятини Ватанимиз равнақи 
йўлида сафарбар этишда барча ёшларимизга 
ўрнак бўладилар, деб ишонаман.

Айни вақтда бугунги байрам арафасида 
кўп йиллар давомида ўз соҳасида катта нати-
жаларга эришган, давлат ва жамият ҳаётида 
фаол иштирок этиб келаётган опа-сингилла-
римиздан 297 нафари “Мўътабар аёл” нишони 
билан тақдирланди.

Куни кеча қабул қилинган Фармонга му-
вофиқ, оила ва жамиятни мустаҳкамлаш, ёш 
авлодни ватанпарварлик руҳида тарбиялаш 
борасидаги муносиб хизматлари учун ҳур-
матли аёлларимиздан катта бир гуруҳи юксак 
давлат мукофотларига сазовор бўлдилар.

Келинглар, уларнинг барчасини самимий 
олқишлаб, чин дилдан табриклайлик!

Бугунги файзли, унутилмас кунда Сизлар 
билан бирга опа-сингилларимизнинг муносиб 
вакилларига ҳамда Зулфия номидаги давлат 
мукофоти билан тақдирланган қизларимизга 
ана шу фахрий унвон, орден ва медалларни 
топшириш мен учун катта фахр ва шарафдир.

Ҳурматли дўстлар!
Биз юртимиздаги ҳар бир аёл тимсолида, 

аввало буюк зот – Она сиймосини кўрамиз. 
Шу боис “Аввало онангизга ва яна бир бор 
онангизга яхшилик қилинг”, деган муборак 
ҳадисга амал қилиб, мўътабар оналаримиз, 
қадрли опа-сингилларимиз, дилбар қизла-
римизга эътибор ва ғамхўрлик кўрсатишни 
инсоний бурчимиз, деб биламиз. Ҳазрат Мир 
Алишер Навоий бобомиз айтганларидек, Сиз-
ларнинг олдингиздаги бу қарзимиз ҳаққини, 
минг хазина билан ҳам адо этиб бўлмайди.

Биз яхши тушунамиз – хотин-қизлар-
нинг ҳуқуқ ва манфаатлари таъминланган 
жамиятда албатта тинчлик, адолат, эркин-
лик ва фаровонлик бўлади. Аёл бахтли 
бўлса, оила ва жамият ҳам албатта бахтли 
бўлади. 

Барчамиз – Президентдан бошлаб энг қуйи 
бўғиндаги раҳбар ва мутасаддилар, ана шу 
муҳим мезонга амал қилиб ишлашимиз зарур. 
Шундагина халқимиз ҳам, Яратган ҳам биздан 
рози бўлади.

Азиз ва муҳтарама опа-сингиллар!
Сизларни 8 март байрами билан яна бир 

бор чин қалбимдан қутлаб, барчангизга сиҳат-
саломатлик, оилаларингизга тинчлик-хотир-
жамлик, файзу барака тилайман.

Доимо яқинларингиз, фарзанд ва набира-
ларингиз, эл-юртимиз ардоғида бўлиб юриш 
насиб этсин!

Умрингиз узоқ, бахтингиз зиёда бўлсин!
Гўзал байрамингиз муборак бўлсин!
Барчангизга катта раҳмат.

ЎЗБЕКИСТОН РЕСПУБЛИКАСИ ПРЕЗИДЕНТИ 
ШАВКАТ МИРЗИЁЕВНИНГ ХАЛҚАРО ХОТИН-ҚИЗЛАР КУНИГА 

БАҒИШЛАНГАН ТАНТАНАЛИ МАРОСИМДАГИ НУТҚИ

АЁЛ – ДАВЛАТ ВА ЖАМИЯТ ЭЪТИБОРИДА
МУНОСАБАТ

Давоми 2-бетда. 



“БОШПАНАСИ БЎЛМАГАН АЁЛЛАРНИ ИЖАРА АСОСИДА 
“ИЖТИМОИЙ УЙ-ЖОЙЛАР” БИЛАН ТАЪМИНЛАШ УЧУН ЯНА 211 

МИЛЛИАРД СЎМ ЙЎНАЛТИРИЛАДИ”
— Тўғрисини айтганда, бу нутқ 

ҳар бир ўзбек аёлининг қалбини ҳая-
жонга, фахр ва ифтихорга тўлдирди. 
Аёлларга бу қадар эҳтиром, бу қадар 
эъзоз ва эътибор кўрсатган юртда 
яшаётганимизнинг ўзи бир бахт, ўзи 
бир байрам эканлигини янада чуқур-
роқ англадик.

Мамлакатимиз раҳбари ўтган 
йили бошланган хайрли ишлар жорий 
йилда ҳам давом эттирилишини,  ало-
ҳида таъкидлади.

Шунингдек, “жорий йилда турмуш 
шароити оғир бўлган аёллар ҳамда 
ёлғиз онаси қарамоғида ўсган қизлар-
ни уй-жой билан таъминлаш мақсади-
да бюджетдан 200 миллиард сўмдан 
ортиқ маблағ ажратилиши айтилди.

Бошпанаси бўлмаган аёлларни 
ижара асосида “ижтимоий уй-жой-
лар” билан таъминлаш учун яна 211 
миллиард сўм йўналтирамиз. Бундан 

ташқари, боқувчисини йўқотган ҳамда ўзгалар парваришига муҳтож хо-
тин-қизларга моддий ёрдам бериш ва малакали тиббий ёрдамга муҳтож 
аёлларни даволашга қўшимча 110 миллиард сўм берилади.

Шу билан бирга, аёллар бандлигини таъминлаш, уларни касб-ҳунарга 
ўқитиш, тадбиркорлик ташаббусларини қўллаб-қувватлаш учун бюджет-
дан қўшимча 600 миллиард сўм ажратилади.

Яна бир муҳим масалага эътибор қаратилди. Кейинги пайтда 
оилавий ажримларнинг олдини олиш бўйича самарали иш олиб бо-
рилмоқда. Буни ажралиш ёқасига келиб қолган 23 мингга яқин оила 
яраштирилгани, ажримлар сони 3 мингдан зиёдга камайгани ҳам кўр-
сатиб турибди... 

Мен бир фикрни қайта-қайта айтишдан чарчамайман. Оила бу – 
меҳр ва бахт қўрғони. Оила бор экан, фарзанд деган бебаҳо неъмат 
бор, инсоний қадр-қиммат ва маънавият бор. Оилавий бахт бу – энг улуғ 
саодатдир, деди Президент. 

Бугунги ёш оилалардаги ажрим ҳақида кўп гапирамиз. Бу масала 
ҳамон ташвишли ҳолатда қолмоқда.

“Мен йигит-қизларимизга мурожаат қилиб айтмоқчиман: турмуш 
қуришга, оилага, фарзанд тақдирига ниҳоятда чуқур масъулият билан 
қаранг. Бу масалага юзаки ёндашиб, ҳам ўзингиз, ҳам ўзга бир инсон 
ҳаётини хавф остига қўйманг. Мен бу борада кўпни кўрган маҳалла фаол-
лари, муҳтарам кайвонилар, маънавиятимиз ва динимиз фидойилари, ўз 
тенгдошларига ибрат бўлиб келаётган ёшларимиз бир ёқадан бош чиқа-
риб ҳаракат қиладилар, деб ишонаман” – деб таъкидлади.

“Сизлар биз учун аввало муқаддас она, азиз Ватан, оила тимсоли, 
битмас-туганмас меҳр, эзгулик ва куч-ғайрат манбаидирсиз... Бу азалий 
ҳақиқатни мураккаб пандемия шароитида, айниқса, чуқур ҳис этмоқда-
миз.... Сизларнинг устоз сифатидаги фаолиятингиз эвазига миллионлаб 
фарзандларимиз таълим ва тарбиядан узилиб қолмади. Сизларнинг бар-
ча соҳалардаги фидокорона меҳнатингиз ҳисобидан мамлакатимизнинг 
қудрати ва салоҳияти, халқаро обрў-эътибори тобора ортиб бормоқда”, 
дея алоҳида қайд этилди.

Давлатимиз раҳбарининг бу сўзлари аёлларимизни ниҳоятда тўлқин-
лантириб юборди, бизни янада юксак марраларни забт этишга ундади.

ҲАР БИР ХОТИН-ҚИЗ 
ЮКСАК ЭҲТИРОМ БИЛАН 

ҚЎЛЛАБ-ҚУВВАТЛАНАЁТГАНИНИ 
ЮРАК-ЮРАКДАН ҲИС ҚИЛМОҚДА

— Аввало қутловдаги самимият 
ҳар биримизга маънавий қувват 
бағишлаганини, бундай юксак эҳти-
ромни юртимиздаги ҳар бир хотин-қиз 
юракларида ажиб туйғулар билан қа-
бул қилганини алоҳида таъкидлашни 
истардим.

Ўзингиз бир ўйлаб кўринг, юрти-
миздаги ҳар бир аёл уйим, жойим, 
бола-чақам дейди. Фарзандларим 
бахтли, тахтли бўлсин деб ҳеч қачон 
меҳнатдан қочмайди, юрт тараққиё-
тига ҳисса қўшишни ватанпарварлик 
деб билишади. Бу саъй-ҳаракатлар-
нинг ҳаммаси юртимизда аёлларга 
яратилган қулайлик, имконият ҳамда 
ғамхўрликлар туфайлидир.

Давлатимиз раҳбарининг табри-
гида айтилган гаплар, тилга олинган 
масалаларнинг нақадар долзарблиги 
ва қиммати ҳақида жуда кўп муло-
ҳаза юритиш мумкин. Мен ундаги 
фақат битта йўналиш – аёлларга, 
хотин-қизларга бўлган эътибор ма-
саласига тўхталмоқчиман. Зеро, 
аёл – оила тиргаги. Оила эса жамият 
таянчи. Аёл жамият ривожида, унинг 
маънавий юксалишида жуда муҳим 
ўрин тутади.

“Муаммолар бўйича манзилли 
иш олиб бориш учун мутлақо янги 
тизим – “Аёллар дафтари”ни жорий 
этдик, — деди Президент. — Кейин-
ги 3 ойда республика комиссияси 
томонидан “Аёллар дафтари”га 
киритилган минглаб хотин-қизлар 
муаммолари ҳал этилаётгани ай-
тилди. Ижтимоий ҳимояга муҳтож, 
турмуш шароити оғир аёлларнинг 
32 минг нафари иш билан таъмин-
ланибди.

Жорий йилда ушбу хайрли ишлар 
давом эттирилиши айтилди. Жамият-
да аёлларимизга бўлган эътиборни 
энг қуйи бўғингача, маҳаллагача 
тушириб, уларни ҳар томонлама қўл-
лаб-қувватлашнинг яхлит тизими 
яратилаётгани, бундан буён Ўзбекис-
тонда бирор аёл давлат ва жамият-
нинг эътиборидан четда қолмаслиги 
таъкидланди.

Бир сўз билан айтганда, Прези-
дентимизнинг табригида юксак сами-
мият ва меҳр-у муҳаббатни ҳис этдик. 

“Ўзбекистон овози” мухбири
Тоштемир ХУДОЙҚУЛОВ 

ёзиб олди.

Давлат ва жамият бошқарувида аёлларнинг ўрни ва 
мавқеини янада мустаҳкамлаш – ислоҳотларимизнинг энг 

устувор йўналишларидан биридир.
МУРОЖААТНОМА

ДИЛ СЎЗИ

ИШОНЧНИ ОҚЛАШГА 
СЎЗ БЕРАМАН

АҲИЛЛИКДА МАЪНО 
ВА ҲИКМАТ 
ЖАМЛАНГАН

Ҳар қайси мамлакат, ҳар қайси халқ ҳаётида 
шахс – оила – жамият – давлат деган тушунча 
ва қадриятлар ҳал қилувчи ўрин тутади. Жа-
миятнинг бирламчи ва асосий бўғини бўлган 
оилани эса муҳтарам аёл сиймосисиз асло 
тасаввур этиб бўлмайди.

Аёл — улуғ, аёл — мўътабар. Аёл эъзозга 
муносиб, мадҳ этилувчи, эътиборга лойиқ зот. 
Шоирнинг шеъри, адиб асари, машшоқ ноласи, 
олимнинг илми унга қаратилган. Азалдан шун-
дай бўлган. Ҳозир ҳам шундай. Улар уйда оила, 
ишхонада жамоат кўрки. Бир сўз билан айтган-
да, Яратганнинг буюк мўъжизаси.

Жамиятлар ўзгариб, онг янгиланаётган, 
муаммолар глобал тус олаётган бир пайтда аёл 
маънавияти масаласи кун тартибига қўйилди. 
Хўш, у қандай бўлиши керак? Айрим манбалар-
да “ожиза” дея таърифланувчи аёл ҳақиқатан 
ҳам кучсизми? Ёки луғатларда келтирилганидек, 
“эркакка қарама-қарши жинсдаги шахс, хотин”, 
“никоҳ муносабатларида турувчи, фарзанд кў-
рувчи” холосми?

Тарихга назар ташлайдиган бўлсак, тему-
рийлар даврида ҳам маликалар нафақат ички, 
балки халқаро дипломатик муносабатларда ҳам 
фаол иштирок этган. Улар доим юрт ҳукмдорла-
рининг эътиборида бўлишган. Шу билан бирга, 
улар давлат ишларида ҳам фаол бўлишган. 

Буни испан элчиси Руи Гонсалес де Клавихонинг 
ёзиб қолдирган маълумотларида кўришимиз 
мумкин. Хусусан, Миср, Туркия, Мўғулистон, 
Хитой, Испания каби давлатлардан келган элчи-
ларни кутиб олиш маросимида Сароймулкхоним 
(Бибихоним), Хонзодабегим каби маликалар ҳам 
иштирок этиб, улар испан элчиси эътирофига 
сазовор бўлган. 

Бугун ҳам мамлакатимиз бошқарув тизими-
да аёлларнинг улуши 33 фоизга етди. Сўнгги 
йилларда бир ярим мингга яқин хотин-қиз турли 
даражадаги раҳбарлик лавозимида самарали 
фаолият кўрсатаяпти. Бу том маънода, хотин-
қизларнинг ижодий иқтидори, касб маҳорати ва 
илмий салоҳияти эътиборга олинаётганидан да-
лолатдир. Бу кўрсаткичлар бизга фахр бермоқда.

Дунё миқёсида Европа Комиссияси прези-
дентлигига илк бор Германия мудофаа вазири 
Урсула вон дер Леен хоним яширин овоз бериш 
йўли билан сайланди. Испания қуролли кучлари 
тарихида илк марта аёл киши – 56 ёшли Патри-
сия Ортега Гарсия хоним генерел бўлди. Бу каби 
тарихий ёки ҳозирги кунда давлат ишларида ўз 
билими, ақл-заковати билан фаоллик кўрсатаёт-
ган яна кўплаб аёлларни келтиришимиз мумкин. 

“Кактакто” нашри Марказий Осиё тарихида 
ўз ижоди билан из қолдирган аёллар рўйхатини 
тузган. Унда қадимги даврдан то бугунги кунга 
қадар маънавий етук, фидойи аёллар киритилиб, 
уларга қисқача таъриф берилган. Масалан, ки-
тобда бизга тарихдан маълум ва машҳур бўлган 
Нодирабегим ҳақида: – “Қўқон хони Умархон 
(ҳукмронлиги 1810-1822)нинг турмуш ўртоғи. Ўз-
бек классик адабиётининг вакили. Унинг даврида 
Увайсий каби шоиралар етишди. Қўқонда йирик 
адабий муҳит вужудга келди”, дейилган. ”Ҳадича 
Сулаймонова – ҳуқуқ фанлари доктори, Ўзбекис-
тон ССР адлия вазири ва ўзбек тилидаги жиноят 
ҳуқуқи бўйича илк дарсликнинг муаллифидир”, – 
деб келтирилган. Ишончимиз комилки, бу рўйхат 
бугунги фидойи, маънан етук ва кучли билим 
соҳибаси бўлган аёлларимиз билан давом этади. 

Бугунги кунда аёлларимизга давлатимиз 
раҳбари томонидан алоҳида эътибор қарати-
лаётгани таҳсинга сазовор. Республика ишчи 
гуруҳи тузилиб, барча ҳудудларда аёлларни 
қийнаётган муаммолар аниқланаётгани ҳамда 
мазкур муаммолар бўйича манзилли иш олиб 
бориш учун мутлақо янги тизим – “Аёллар даф-
тари”нинг жорий этилгани бирор давлат сиё-
сатида учрамайди. Сўнгги уч ойда республика 
комиссияси томонидан мазкур дафтарга кири-
тилган 80 минг нафар хотин-қизнинг муаммола-
ри ҳал этилгани ҳақида давлатимиз раҳбарининг 

хотин-қизларга бағишланган тантанали байрам 
тадбиридаги нутқида таъкидланди. Тадбирда 
ҳеч бир аёл энди жамият, давлат ва менинг 
эътиборимдан четда қолмайди, деб айтилди. 

Бугун ижтимоий ҳимояга муҳтож, турмуш 
шароити оғир аёлларнинг 32 минг нафари иш 
билан таъминлангани ва салкам 17 минг нафар 
хотин-қизга амалий ёрдам кўрсатилгани улар-
нинг эртанги кунида яхши яшашга ишонч ҳамда 
кўзида қувонч, юракларига шижоат бағишлади.

Тадбиркор аёл – замонавий аёл. Бунда биз 
фақат тижоратни назарда тутмаяпмиз. “Тадбир” 
ҳар бир ишнинг, муаммонинг ақлли ечимини 
топиш, оила тинчлигини сақлашнинг усулларини 
ишга солиш, рўзғорни ҳар қандай ҳолатга тайёр 
туришини таъминлашдир. Аёл рўзғори бутлиги, 
оиласи ривожи кўп жиҳатдан ўзига боғлиқлигини 
билади, англайди. У қайнонаси билан илиқ му-
носабатлар тадбирини кўради, шунинг бароба-
рида эри манфаатини ҳам унутмайди.

Давлат раҳбари томонидан “Ҳар бир оила 
– тадбиркор” дейилмоқда. Ҳатто мазкур йўна-
лишда алоҳида дастур ҳам қабул қилинди. Бугун 
дастур доирасида 126 мингга яқин аёлга имтиёз-
ли кредитлар берилиб, оилавий тадбиркорликни 
ривожлантириш учун қарийб 215 минг оилага 6 
триллион сўмдан зиёд кредит маблағлари ажра-
тилгани ҳам чин маънода, керакли вақтда уларга 
амалий ёрдам кўмаги бўлди. 

Халқимиз азалдан муқаддас Она зотига, 
хотин-қизларга доимо юксак эҳтиром кўрсатиб 
келади. Аёлга бўлган ҳурмат-эътибор – бу 
аввало оилага, жамият келажагига бўлган ҳур-
мат-эътибор ифодасидир. Шу нуқтаи назардан 
қараганда, “Ер юзидаги ҳар қайси жамиятнинг 
маданий даражаси унинг аёлларга нисбатан 
муносабати билан белгиланади”, деган ҳикматли 
сўзларда албатта чуқур маъно бор. Азалдан аёл 
тўқувчилик, қандолатчилик, тикувчилик, шифо-
корлик, санъат каби соҳаларни безайди. Уларга 
маъно, мазмун бағишлайди. Диди билан. Фа-
росати билан. Яратувчанлик салоҳияти билан.

Фарзандларига чиройли тарбия, гўзал хулқ 
бериш оналарнинг касби. Мақоми, мартабаси шу 
билан ўлчанади. Бинобарин, мамлакат тақдири 
шунга боғлиқ. Тарбия – эгасига қайтувчи жараён. 
Ким нимани ўзи учун кутса, шуни боласига 
берсин, оқибат истаган оқибат, меҳр соғинган 
меҳр… Бу фазилатлар аёлларга хос назокат, 
ҳаё, самимийлик, камтарлик, оқилалик, уддабу-
ронлик, тадбиркорлик билан эгасига етказилар 
экан, у камолотдек, вафодек ўзига жинсдош хис-
латларни етаклаб келади. Инсоният яралибдики, 
шунга интилади. Орзу қилади. Тарғиб қилади.

Ҳазрат Навоий айтадилар:
Эй Навоий, гар вафоси қолмасмиш 
онинг санга,
Ғам емаким, анга ҳам ҳусни вафоси 
қолмасмиш.
Демак, аёлнинг асл ҳусни, кўрки унинг вафо-

сидир. Зеро, ҳаёдан юзлар нурли, қалблар сокин 
бўлади. Шунга асосланиб айтиш мумкинки, аёл 
маънавияти ва оила маънавияти ўхшаш, уйғун, 
муштарак тушунчалардир. Демак, аллани она 
сути билан бирга ҳазм қилган, тарбияни оилада 
олган, маҳаллада чиниққан бола ватан қадрини 
билади, оила – никоҳ муқаддаслигини англайди. 
Табиийки, оилавий ажримлар сони кескин кама-
йиб, онгу тафаккурда беназир, тийрак нигоҳли 
инсонлар салмоғи ортади.

Аёл маънавиятининг яна бир муҳим асоси – 
турмуш ўртоғи “тарбияси”. Умуман, ширин сўзи, 
аёллик меҳри билан эрини оила манфаатларига, 
демакки, умумбахт йўлида хизмат қилишга ўргатиш 
чин маънодаги тарбиядир. Аёллар бунга қодир. Бе-
жиз улар “уй – оила бекаси”, яъни бошқарувчиси, 
йўлловчиси дейилмайди, ахир. Эътибор берилса, 
ғарбона очиқ-сочиқ кийинган танноз қиз ҳам, зирак 
таққан бола ҳам уйидан – онаси олдидан чиқади. 
Мазкур ҳолат шу оила тарбиячиси бўлган она маъ-
навияти, маърифатидан дарак беради. Оқилу доно 
халқимиз “онасини кўр – қизини ол” – дейди-ю, 
билъакс, “отасини кўриб, ўғлига тег”, — демайди. 
Шундай эмасми? Бу – ҳикмат, ибрат.

Хуллас, аёл маънавияти бугун миллат 
маънавиятига айланиб улгурган. Унга бефарқ 
қарашга ҳеч кимнинг ҳаққи йўқ. Эркаклар жа-
миятнинг мана шу бахтини асраш, авайлаш, 
пок номини сақлаш бурчи эканини, улар Аллоҳ 
томонидан ато этилган омонат эканини унутма-
син. Чунки аёлнинг жони қирқта, аммо қалби гул, 
эркаклар шаъни, миллат ори, оила гавҳаридир.

Шу ўринда айтиш керакки, аёллар – мудом 
эътибор, эътироф топиши шарт бўлган мав-
жудот. Улар иззатга муносиб. Ҳурматга лойиқ. 
Аммо, жиноят содир этаётган, кимнидир бе-
ҳаёларча ҳақорат қилаётган, ўз фарзандини 
ўлимга ҳукм этаётган айрим аёлларнинг сони 
кун сайин ортиб бораётгани, бизга тарбиянинг 
ҳар бир босқичига жиддий эътибор қаратишимиз 
зарурлигини англатмоқда. Демак, уларни асраш, 
бегона кўзлардан ҳимоя қилиш ҳар қачонгидан-
да ҳозирда зарурлигини тушунайлик. Уларни ҳар 
турли таҳдидлардан, хавфу хатарлардан ҳимоя 
қилиш эса ҳар биримизнинг бурчимиз. Мана 
шу бурч унутилмасин, аждодларга муносиб во-
рислик, миллий тарбия ҳамда шарқона турмуш 
тарзи шиоримиз бўлсин.

Баҳор — байрамлар фасли. Кўкламни соғинган кўнгиллар 
унинг ташрифидан қувончга тўлиб, ҳар бир кунни байрамга 
улайди. Менинг ҳаётимга ҳам баҳор фасли чексиз қувонч билан 
кириб келди. 

Ана шундай файзли, унутилмас кунда Зулфия номидаги 
Давлат мукофоти билан тақдирланган 28 нафар иқтидорли 
ёшлар орасида бўлишим мен учун ҳақиқий бахт, катта фахр ва 
шараф бўлди. Президентимизнинг биз каби ҳаётда эндигина ўз 
йўлини излаётган ёшларни қўллаб-қувватлаши кучимизга куч 
қўшди, ўзимизга бўлган ишончимизни оширди. 

Ўткан йил онлайн видеомулоқот чоғида қорақалпоғистонлик 
ёшлар номидан сўзга чиққаним ҳамон ёдимда. Ўз нутқимда 
спортга қизиқишимни, келажакда спортнинг шотакан каратэ-до 
тури бўйича жаҳон чемпиони бўлишимни айтгандим. Шунинг-
дек, гўзал табиатимиздан илҳом олиб шеър ёзишимни, Зул-
фияхоним издоши бўлишдек катта мақсад ва орзуларим бор 
эканлигини сўзлаб берган эдим.

Ўз навбатида муҳтарам Президентимиз қорақалпоқ ёш-
ларига катта ишонч билан қарашини ва Зулфия номидаги 
Давлат мукофоти билан тақдирлаш бўйича қарор қабул 
қилиб, Қорақалпоғистонга ташрифи чоғида шахсан ўзлари 
мукофотни топширишини айтган эди. Лекин мен кутишга 
сабрсизлик қилиб, мукофотни барча қизлар қатори олишга 
қарор қилдим. 

Муҳтарам Президентимиз билан юзма-юз илк бор учра-
шиб, мукофотни олар эканман: «Мен бу қизни яхши танийман. 
Бўзатовлик бу қиз менга ўз шеърларини ўқиб берган. Ижодига 
омад тилайман. Ўйламанки, бу қиз билан жуда кўп суҳбатдош 
бўламан», деб бағрига босди. «Ота-онангга раҳмат. Салом 
айт. Ўқишларингда муваффақиятлар тилайман!» деганларида 
ўзимни қўярга жой топмадим. 

Албатта, ҳурматли Президентимиз катта ишонч билдирди. 
Мен бу ишончни оқлашга сўз бераман. Жорий йил апрель 
ойида спортнинг каратэ тури бўйича Ўзбекистон чемпионати 
бўлиб ўтади. Ҳозир тайёргарлик кўрмоқдаман. Шунингдек, муҳ-
тарам Президентимга жаҳон чемпиони бўлишга сўз берганман. 
Ўз истеъдодим, билим ва қобилиятимни Ватанимиз равнақи 
йўлида сафарбар этишга, ўзим сингари ёшларга ўрнак бўлиш 
масъулиятини бўйнимга олдим.  

Шахсан менинг ҳаётимда бу кун бир умрга унутилмайди. 
Олган мукофотим ижодий ишларимнинг янада юксалишига 
ёрдам беради. 

Мени бундай мукофотга лойиқ деб топилишимда энг аввало 
ота-онам, устозларим ва бутун қорақалпоқ халқидан чексиз 
миннатдорман. Муҳтарам Президентимизнинг ишончини оқ-
лашга ва ўзимнинг бор қобилиятимни ишга солишга яна бир 
бор ваъда бераман. 

Биламизки, ўзбек халқи азалдан юртимиздаги ўзга миллат ва 
дин вакилларига доимо бағрикенглик билан муносабатда бўлган. 
Ўз навбатида бошқа миллат ва элат вакиллари ҳам диёримиз-
нинг ривожланиши йўлида ўз меҳнатлари билан хизмат қилмоқ-
да. Мамлакатимиздаги мавжуд тинчлик ва барқарорлик бу ерда 
яшаётган турли миллатларнинг ўзаро иноқлигига асосланган. 
Президентимиз Олий Мажлисга, халқимизга қилган Мурожаатно-
масида бу масалага алоҳида тўхталиб, "жамиятда миллатлараро 
тотувлик ва бағрикенглик муҳитини мустаҳкамлашга қаратилган 
ишларни сифат жиҳатдан янги босқичга олиб чиқиш" масаласига 
урғу берган эди. 

Сўнгги йилларда юртимизда дўстона амалий ҳамкорлик, ўзаро 
биродарлик борасида кўплаб хайрли ишлар амалга оширилмоқда. 
Юртимизда бўлаётган бундай ижобий ва самарали ўзгаришлар 
кишини хурсанд қилади, албатта. Давлатимиз раҳбари: "Биз 
барчамиз “Янги Ўзбекистонда эркин ва фаровон яшайлик!” деган  
ягона мақсад атрофида бирлашиб, масъулият ва жавобгарликни 
чуқур ҳис этган ҳолда, фидокорона меҳнат қилиб, ўз орзу-мақсад-
ларимизга эришамиз", деб таъкидлаган эди. Биз ҳам бу чорловни 
ўзимизнинг амалий ишларимиз билан қўллаб-қувватлаймиз. Ўз 
навбатида, ҳукуматимиз томонидан яратилаётган бундай шарт-
шароитлардан тўғри фойдаланиб, юртимиз истиқболи учун муно-
сиб ҳисса қўшмоғимиз даркор. Чунки ортимизда, тоғдек таянч ва 
суянч бўлиб турган кўпмиллатли халқимиз – ҳаёт йўлларида тўғри 
йўл кўрсатадиган мўътабар нуронийларимиз, меҳнаткаш, оқила 
опа-сингилларимиз, илғор ва замонавий фикрлайдиган, дунёда 
ҳеч кимдан кам бўлмаган азму шижоатли ёшларимиз бор.

Бирлашган Миллатлар Ташкилоти Бош Ассамблеясининг 
резолюцияси билан ҳар йили 30 июль – Халқаро дўстлик куни си-
фатида кенг нишонланиши боис, давлатимиз раҳбари томонидан 
2021 йилнинг 10 февраль санаси “Халқлар дўстлиги куни” деб 
белгиланди. Бу ҳам диний бағрикенглик, дўстлик ва ҳамжиҳатлик, 
дўстона муносабатлар Ўзбекистонда одамийликнинг олий на-
мунаси ҳисобланишини билдиради. Энг муҳими, жамиятимизда 
тинчлик-осойишталик, миллатлараро тотувлик, бағрикенглик ва 
меҳр-оқибат муҳити ҳукм сурмоқда.

Аҳилликда маъно ва ҳикмат жамланган. Шу боис ҳам, бағ-
рикенглик, дўстлик каби олий қадриятларни келажак авлодга 
етказишга ҳар биримиз ўз ҳиссамизни қўшсак, юртимиз янада 
равнақ топади. 

Виталий КИМ,
халқ депутатлари Тошкент вилоят 

Кенгаши депутати, ХДП депутатлик гуруҳи аъзоси.

Гулсанем УРАЗБАЕВА, 
Қорақалпоғистон Республикаси, 

Бўзатов туманидаги 1-сон мактабнинг 
8-синф ўқувчиси.

МУНОСАБАТ

АЁЛ – ДАВЛАТ ВА ЖАМИЯТ ЭЪТИБОРИДА

ЮКСАК САМИМИЯТ, МЕҲР-МУҲАББАТНИ ҲИС ЭТДИК
Тошкентдаги «Конгресс холл» анжуманлар мажмуасида 8 март – Халқаро хотин-қизлар куни муносабати билан бўлган тантанали маросимда 

Давлатимиз раҳбарининг Ўзбекистон хотин-қизларига йўллаган табригида билдирилган фикрлар, белгиланган вазифалар мамлакатимиз хотин-қизларини 
тўлқинлантириб юборди. Буни уларнинг ўзларидан эшитинг.

Мавжуда ҲАСАНОВА,
Олий Мажлис Қонунчилик 

палатаси депутати:

Махсуда МИРЗАНАЗАРОВА,
«Шуҳрат» медали соҳибаси, 
«Uzauto Motors Powertrain» 
акциядорлик жамиятининг 

қуйиш цехи устаси, Тошкент 
вилояти:

«ҲАММА ҲАРАКАТЛАРИМИЗДА 
АЁЛЛАРИМИЗ, МУҚАДДАС 

ОНАЛАРИМИЗНИ РОЗИ ҚИЛИШ 
ЁТАДИ»

— Мамлакатимизда хотин-қиз-
ларнинг жамиятдаги нуфузини оши-
риш, самарали ишлаши, ҳаётидан 
рози бўлиб яшаши учун яратиб 
берилаётган кенг имкониятлар, қў-
йингки, биз, аёлларга кўрсатилаёт-
ган эътибор ва эҳтиромдан шу юрт 
аёлларининг бир вакиласи сифатида 
ғурурланаман.

Бугунги кунда давлат ва жамият 
ҳаётида хотин-қизлар иштирокининг 
ошиб бораётгани — бу мамлакатимиз 
тараққиётига, халқимиз ва милла-
тимизнинг равнақ топишига хизмат 
қилмоқда. Юртбошимиз буни хотин-
қизлар байрамида яна бир карра 
эътироф этгани юртимиздаги барча 
аёллар каби мени ҳам жуда шодлан-
тирди. Зотан, аёли шарафланган, 
аёли эъзозланган юртда қут-барака, 
файзу тароват ҳамда ривожланиш 
бўлади. Юртимиз мисолида буни 
ҳар биримиз кўриб, билиб, ҳис қилиб 
турибмиз.

— Бугун барча соҳаларда мар-
рани жуда катта оляпмиз, улкан 
дастурлар, режа ва лойиҳаларни 
амалга оширяпмиз, — деди Прези-

дентимиз. — Улар, биринчи навбат-
да, оналаримиз, опа-сингилларимиз, 
азиз фарзандларимизнинг ҳаёти 
ва меҳнат шароитини яхшилашга 
қаратилган... 

Давлатимиз раҳбарининг бу сўз-
ларини эшитиб, аёлларга юксак эҳти-
ром кўрсатилаётган  юртда туғилиб, 
яшаётганлигимдан қалбимда чексиз 
шукроналик туйдим.

Севимли касбим, машғулотим, 
мақтансам арзийдиган касбдошла-
рим, дўстларим бор. Оилам тинч, 
турмушим фаровон, фарзандларим 
тинч ва осуда юртда камолга етмоқ-
да. Аёл киши учун бундан ортиқ бахт 
бўлмайди. 

Президентимизнинг байрам нут-
қида яна шундай сўзлар бор эди: 
“Бундан буён Ўзбекистонда биронта 
ҳам аёл давлат ва жамиятнинг эъти-
боридан четда қолмайди”. Бу беқиёс 
ғамхўрликларни юртимиздаги ҳар 
бир аёл чин юракдан қабул қилиб, 
бор куч ва имкониятини давлатимиз 
томонидан ишлаб чиқилган ҳаётбахш 
лойиҳаларни амалга оширишга са-
фарбар этади. 

Гулруҳ ШЕРБОБОЕВА,
«Шуҳрат» медали 

соҳибаси, Тошкент ахборот 
технологиялари университети 

Қарши филиали директорининг 
илмий ишлар ва инновациялар 

бўйича ўринбосари: 

 Давоми, бошланиши 1-бетда. 

Мунира ҚАҲҲОРОВА,
фалсафа фанлари доктори, 

Ўзбекистон халқаро ислом академияси
бўлим бошлиғи, “Маърифат” 

тарғиботчилар жамияти аъзоси. 

Биринчи навбатда, сайлов комиссиялари аъзоларининг 
сайлов қонунчилиги ва халқаро стандартлар бўйича 
билимларини тизимли асосда шакллантириш керак.

МУРОЖААТНОМА

ҚОНУН ВА ШАРҲ

САЙЛОВ ВА САЙЛАШДАГИ 
ЯНГИЛИКЛАР
қонунчиликни такомиллаштиришга ва халқимиз манфаатига хизмат қилади

Бу — ҳар бир фуқаронинг 
конституцион ҳуқуқи бўлиб, 
давлат раҳбари, парламент 
вакиллари, маҳаллий 
Кенгашлар депутатлари ва 
яна бошқа қатор лавозимлар 
учун сайловлар бўлиб ўтади. 
Халқаро амалиёт шуни 
кўрсатадики, сайловлардан сўнг 
кейинги сайловгача орттирилган 
тажрибадан ҳамда халқнинг 
хоҳиш-иродасидан келиб чиқиб, 
қонунчилик такомиллаштириб 
борилади. Шу маънода 
миллий қонунчилигимизга ҳам 
тегишли тартибда ўзгаришлар 
киритиш мақсадида лойиҳа 
ишлаб чиқилди. Мазкур лойиҳа 
қонун кўринишида Сенатда 
маъқулланиб, Президентимиз 
томонидан тасдиқланди. 
“Сайлов қонунчилиги 
такомиллаштирилиши 
муносабати билан Ўзбекистон 
Республикасининг айрим 
қонун ҳужжатларига ўзгартиш 
ва қўшимчалар киритиш 
тўғрисида”ги қонун билан 
боғлиқ саволларимизга 
Марказий Сайлов комиссияси 
котибият мудири Худоёр 
МАМАТОВ жавоб берди. 

— Ўзгаришлар энг аввало нима-
лардан иборат бўлади?

— Сайловлар — бу ҳар бир мустақил 
давлат учун муҳим сиёсий воқеликдир. 
Юртимизда ҳам сайловларни очиқ, 
шаффофлик принциплари асосида 
ўтказишда халқ ҳокимияти ва сиёсий 
плюрализмнинг ҳуқуқий асосларини мус-

таҳкамлаш, тизимни босқичма-босқич 
модернизациялаш бўйича қатор амалий 
чоралар кўрилмоқда. Бир неча кун аввал 
татбиқ этилган янги меъёрлар ҳам ана 
шулар жумласидандир.

Хусусан, миллий сайлов қонунчили-
гимиз халқаро сайлов стандартларига 
янада яқинлашди ва дунё мамлакатлари 
сиёсий индексларида юқори поғоналарга 
кўтарилди. Шунингдек, Европада Хавф-
сизлик ва Ҳамкорлик Ташкилотининг 
Демократик институтлар ҳамда инсон 
ҳуқуқлари бўйича бюросининг тавсияла-
ри асосида ҳам ўзгартишлар ўрин олган. 
Асоссийси, ушбу ҳужжат муҳим ижти-
моий-ҳуқуқий ва сиёсий аҳамият касб 
этади. Бу эса фуқароларнинг сайлов 
ҳуқуқларини ҳимоя қилишнинг қўшимча 
амалий механизмларини такомиллаш-
тириш имконини беради.

— Бу қонун орқали қайси меъёрий 
ҳужжатларга ўзгартишлар киритил-
моқда?

— Аввало, «Сиёсий партияларни 
молиялаштириш тўғрисида»ги Қонуннинг 
6-моддасида сиёсий партиялар учун 
сайлов кампанияси даврида Давлат 
бюджетидан ажратилган маблағлар учун 
Ғазначиликда ҳисоб варақлар очишга 
доир меъёр эндиликда йўқ. 10-модда-
дан эса сайлов давридаги оралиқ ва 
якуний ҳисоботни Ҳисоб палатасига 
тақдим этиш чиқариб ташланди. Мазкур 
қонуннинг 16-моддасига кўра, сиёсий 
партиянинг уставида назарда тутилган 
фаолиятни молиялаштириш тўғрисидаги 
ҳисобот шакли Адлия вазирлиги томони-
дан белгиланмайдиган бўлди.

Шу билан бирга, Сайлов кодексига 
ҳам қатор янгиликлар жорий этилди. 
Хусусан, 10-модданинг биринчи қисмига 
туман, шаҳар Кенгашлари депутатла-
ри сайловини ўтказиш бўйича сайлов 
участкаларини туман ва шаҳар сайлов 
участкалари томонидан тузилишини 
назарда тутувчи қўшимча киритилди. 
21-модданинг тўртинчи қисмида Халқ 
депутатлари туман, шаҳар (Тошкент 
шаҳридан мустасно) Кенгашига сайлов 
ўтказиш бўйича округ сайлов комиссия-
лари тузилмаслигига доир ўзгартириш 
белгиланди.

Кодекснинг 44-моддасига еттинчи 
хатбоши сифатида сайловолди таш-

виқоти даврида давлат ҳокимияти ва 
бошқаруви органларининг, маҳаллий 
ижро этувчи ҳокимият органларининг 
мансабдор шахсларига ўз қўл остидаги 
ёки хизмат бўйича бўйсунадиган шахс-
ларни сайловолди ташвиқотига жалб 
этиш чиқариб ташланди. Шунингдек, 
давлат органига тегишли бинодан сай-
ловолди ташвиқотида фойдаланишни 
тақиқланишига доир меъёр ҳам эндилик-
да мавжуд эмас.

96-модданинг биринчи қисми бирин-
чи хатбошига эътибор қиладиган бўлсак, 
унда ҳам халқаро стандартларга мос та-
лабни кўрамиз. Унга кўра,  туман, шаҳар 
комиссияси ўзига келиб тушган участка 
сайлов комиссияларининг баённомалари 
асосида сайлов натижаларини белгила-
ши мумкин. Яна ўндан ортиқ моддалар 
таҳририй ўзгартирилди.

Ўзбекистон Республикаси Олий Маж-
лиси палаталари томонидан такомилига 
етказилган ва халқ манфаатларига хиз-
мат қилувчи, фуқароларнинг конститу-
циявий ҳуқуқларини рўёбга чиқаришда 
муҳим ўзгаришларни назарда тутувчи 
мазкур Қонун Муҳтарам Президентимиз 
томонидан жорий йилнинг 8 февраль 
куни имзоланди ва 9 февраль куни эъ-
лон қилинди.

Айтиш керакки, Қонун билан Консти-
туциямизнинг 17-моддаси, «Референдум 
якунлари ҳамда давлат ҳокимияти таш-
кил этилишининг асосий принциплари 
тўғрисида»ги, «Сиёсий партияларни 
молиялаштириш тўғрисида»ги қонунлар 
ва Сайлов кодексига ўзгартиш ҳамда 
қўшимчалар киритилди.

— Мазкур қонун муҳокамасида 
жамоатчилик муносабати қандай 
бўлади?

— «Қонун лойиҳаларининг умумхалқ 
муҳокамаси тўғрисида»ги қонунда бел-
гиланган талабларга биноан бир неча 
маротаба жамоатчилик муҳокамалари 
ташкил этилди. Хусусан, қонуннинг ло-
йиҳа шакли биринчи марта 2020 йилнинг 
май-июнь ойларида Норматив-ҳуқуқий 
ҳужжатлар лойиҳалари муҳокамаси 
порталига қўйилди. Ҳамюртларимиздан 
турли фикр-мулоҳазалар, таклифлар 
олинди. Парламентнинг қуйи палатаси 
вакиллари ҳам аҳоли орасида муҳокама-
лар, сўровлар ташкил этиб борди. Зеро, 

уларнинг фикри, талаб ва истаклари ҳар 
нарсадан муҳим саналади. Мисол учун, 
жорий йилнинг 23 январида Олий Маж-
лис Қонунчилик палатасининг расмий 
веб-сайтига лойиҳа жойлаштирилди. 
Фаол фуқароларимиз томонидан икки 
мингга яқин таклиф, ранг-баранг муно-
сабатлар билдирилди.

Эътиборлиси, уларнинг аксарияти 
лойиҳадаги ўзгаришлар ҳамда қўшим-
чаларни қўллаб-қувватлашди. Ҳаттоки, 
хорижда ишлаётган ёки ўқиётган ҳам-
юртларимиз ҳам ўзларининг фикр-муло-
ҳазаларини билдирди.

— Янги сайлов қонунчилигига 
кўра, Ўзбекистон Республикаси Пре-
зиденти, Олий Мажлис Қонунчилик 
палатаси, Қорақалпоғистон Респуб-
ликаси Жўқорғи Кенгеси ва маҳаллий 
вакиллик органларига сайловларни 
декабрь ойидан октябрь ойи учинчи 
ўн кунлигининг биринчи якшанбаси-
да ўтказиладиган бўлди. Бу ўзгариш 
сабаблари ҳақида батафсил тўхтал-
сангиз. 

— Биринчидан, сайловлардан ке-
йин олий давлат органлари, хусусан, 
ҳукуматни ўз вақтида шакллантириш ва 
муҳим сиёсий-ҳуқуқий қарорларни қабул 
қилиш учун тегишли замин яратилади. 
Шунингдек, Президентнинг парламентга 
Мурожаатномаси ва унинг асосида қабул 
қилинадиган Давлат дастури ҳам кечик-
майди. Об-ҳаво совиб кетган кунларда 
сайлов участкаларида фаолият олиб 
борадиган хотин-қизларнинг саломатли-
гини сақлаш, фуқароларнинг сайловлар-
даги иштирокини имкон қадар кенгроқ 
қамраб олиш имкони юзага келади. 
Бундан ташқари, маҳаллий ва халқаро 
кузатувчиларга ҳам қатор қулайликлар 
яратилади.

Янги меъёрларга кўра, хорижда исти-
қомат қилаётган Ўзбекистон фуқарола-
рини, дипломатик ваколатхоналарнинг 
консуллик ҳисобида бўлиши ёки бўл-
маслигидан қатъи назар, сайловчилар 
рўйхатига киритиш тартиби, шунингдек, 
чет давлатларда сайловчилар яшаётган 
ёки ишлаётган жойда кўчма қутиларда 
овоз беришининг ҳуқуқий асоси яратил-
моқда. Шу билан бирга, қамоқда сақлаш 
ва озодликдан маҳрум этиш жойлари-
да, ҳарбий қисмларда ташкил этилган 

сайлов участкаларини кузатувчилар ўз 
ташрифи ҳақида камида 3 кун олдин ха-
бардор қилиши тартиби белгиланмоқда. 
Хориждаги юртимиз фуқаролари учун 
электрон рўйхатдан ўтиш имкони яра-
тилди. Сайлов комиссиялари аъзоларига 
ҳақ тўлаб бериш, компенсация тўлаш 
ҳамда иш ҳақини ҳисоблашнинг аниқ 
тартиби ўрнатилмоқда.

— Янги тартибга мувофиқ, сиёсий 
партияларга қандай талаблар белги-
ланмоқда?

— Хусусан, сайлов комиссиялари-
нинг номзодларнинг сайловчилар билан 
учрашувларини ташкил этишга оид ва-
зифаси қонунчиликдан чиқариб ташлан-
моқда. Сайловолди ташвиқоти даврида 
давлат ресурсларидан фойдаланиш 
тақиқланмоқда. Бундан ташқари, сайлов 
натижаларини эълон қилиш муддатла-
рининг асоссиз чўзилишининг олдини 
олиш мақсадида сайлов комиссиялари 
қарорлари устидан шикоят муддати 10 
кундан 5 кунга қадар қисқартирилмоқда.

Сиёсий партиялар томонидан сай-
ловдан олдин оралиқ ва сайловдан сўнг 
якуний молиявий ҳисоботларни, шу-
нингдек, Ҳисоб палатасининг партиялар 
фаолиятини текшириш натижаларини 
эълон қилиш тартиби жорий этилмоқда. 
Шу билан бирга, сиёсий партиянинг сай-
ловда иштирок этишини молиялашти-
риш учун ажратилган давлат маблағлари 
юзасидан сайлов кунига қадар оралиқ 
ҳисоботини ва сайлов натижалари эълон 
қилинганидан кейин якуний ҳисоботини 
Марказий сайлов комиссиясига тақдим 
этиши кўзда тутиляпти.

Ҳужжатга мувофиқ, халқ депутатла-
ри туман(шаҳар) Кенгашларига сайлов 
ўтказувчи округ сайлов комиссиялари 
тугатилиши ва уларнинг ваколатлари 
туман(шаҳар) сайлов комиссияларига 
ўтказилиши назарда тутилмоқда. Қонун-
чиликдаги мазкур ўзгариш натижасида 
54 мингдан ортиқ аъзодан иборат 5739 
та округ сайлов комиссиялари тугати-
лади ва оптимизация ҳисобига давлат 
бюджетининг 33,2 млрд сўм миқдоридаги 
маблағи иқтисод қилинади.

“Ўзбекистон овози” мухбири
Зилола УБАЙДУЛЛАЕВА 

суҳбатлашди.

Гендер сиёсати масалалари бугун мамла-
катимизда олиб борилаётган изчил ислоҳот-
ларнинг муҳим бўғинига айланди. Масалан, 
юртимизда оилавий зўравонликдан жабр 
кўрган хотин-қизларга «Ҳимоя ордери» бе-
рилиши ҳам мамлакатимизда инсон ҳуқуқла-
рини таъминлаш борасида қўлга киритилган 
салмоқли ютуқлардан бири бўлди. 

Бугунги янгиланаётган жамиятда аёл-
ларнинг сиёсат ва иқтисодиётга кенг жалб 
қилиниши туфайли гендер тенглиги борасида 
ўзгаришлар, силжишлар, ҳаттоки ютуқлар 
кўзга ташланмоқда. Айниқса, сиёсатда 
аёллар фаоллашганининг гувоҳимиз. Яъни 
давлат бошқарувида, судлов тизимида, ички 
ишлар, божхона тизимида ҳам хотин-қизлар-
нинг меҳнат қилаётгани айни ҳақиқатдир. 
Сўнгги йилларда аёлларимиз орасидан ҳо-
ким аёлларнинг сайланиши, гендер тенглик 
масалаларининг амалий исботидир.

Сиёсий партиялар томонидан Ўзбекистон 
Республикаси Олий Мажлиси Қонунчилик 
палатаси ва халқ депутатлари маҳаллий Кен-
гашлари депутатлигига номзодлар кўрсатишда 
хотин-қизлар ва эркаклар учун тенг ҳуқуқ ҳамда 
имкониятлар таъминланмоқда. Хусусан, сай-
лов қонунчилигида белгиланган аёллар учун 30 
фоизлик квота ажратилишига эришилди.

Шунингдек, хотин-қизларни тадбиркорлик-
ка кенг жалб этиш, оилавий тадбиркорликни 
ривожлантириш мақсадида кредитлар ажра-
тиш охирги йилларда сезиларли ошди.

Ушбу тарихий нутқ инсон ҳуқуқ ва ман-
фаатлари билан боғлиқ барча жабҳаларни 
қамраб олгани, яъни фуқаролик жамияти 
институтларини янада ривожлантириш, Ўз-
бекистонда сўз эркинлигини ҳар томонлама 
қўллаб-қувватлаш, қийноқларнинг олдини 
олиш, қийноқларга қарши конвенциянинг Фа-
культатив протоколини ратификация қилиш 
масалалари юртимизда инсон қадр-қиммати 
энг олий қадрият эканидан далолат беради.

Ана шундай учрашувлардан 
бири Бухоро шаҳридаги 10- мак-
табда бўлди. Унда халқ депутатла-
ри Бухоро вилоят Кенгаши депута-
ти Акбар Фазилов, Бухоро шаҳар 
Кенгаши депутатлари Шамсиддин 
Яшиев, Азиз Маъмуров, Қурсия 
Шарипова, Алишер Назаровлар 
иштирок этди. 

Дастлаб, жорий йилги Давлат 
дастури ва унда белгилаб берил-
ган чора-тадбирлар доирасида 
бажариладиган кенг кўламли иш-
лар, уларнинг аҳамияти хусусида 
атрофлича тўхталиб ўтилди. 

Шундан сўнг фуқаролар ўз-
ларини қизиқтирган саволларини 
беришди. Айтиш керакки, суҳбат 
давомида одамлар нафақат ўзла-
рининг шахсий масалалари, айни 
пайтда бевосита ҳудудларни ижти-
моий-иқтисодий ривожлантиришга 
қаратилган таклиф ва ташаббусла-
рини ҳам илгари сурдилар. Жумла-
дан, кўчаларни ободонлаштириш, 
моддий ёрдам, меҳнат бандлиги, 
уй-жой, йўлларни таъмирлаш, 
каби ўнлаб муаммолар юзасидан 
20 га яқин мурожаат расмийлаш-
тирилди.

Баҳовиддин Нақшбанд кўчаси-
да яшовчи Манзура Шарипова ўзи 
истиқомат қилаётган ҳудудни обо-
донлаштириш, таъмирлаш ишла-
рини ташкил этишда депутатнинг 
кўмаги лозимлигини билдирди. 

Мафтуна Рустамова, Раъно 

Саъдуллаеваларнинг иш билан 
таъминлаш тўғрисидаги муро-
жаатлари ҳам ўрганилиб, тегишли 
ташкилотларга депутатлик сўрови 
юборилди. 

— Халқ дардини ўзиники деб, 
билганларга миннатдорчилигимни 
билдираман, — деди Олимшо 
кўчаси 13-уйда яшовчи Малика 
Иноятова. — Депутатлар эшиги-
мизни қоқиб, биздан нима кўмак, 
деб келишмоқда. Рости, бироз 
ҳайратландим. Олдин бундай ва-
зиятга дуч келмагандик-да. 

Жияним Мафтуна Иноято-
ванинг буйраги хаста. Уни не-не 
машаққатлар билан Ҳиндистон-
га олиб бориб, буйрак кўчириб 
ўтказиш операциясини амалга 
оширдик. Мафтуна операция му-
ваффақиятли ўтганидан хурсанд 
эди. Уйга қайтгач, дори-дармон 
борасида муаммоларимиз юзага 
келди. Отаси ўқитувчи, аммо мао-
ши Мафтунанинг дори-дармони 
учун етмаяпти. Устига-устак улар 
Ҳиндистондан олиб келиниши 
керак. Ордер асосида олаётган 
дориларимиз етарлича самара 
бермаяпти. Илтимосим шуки, 
ҳиндистонлик шифокорлар тавсия 
этган дори-дармонни олишда биз-
га баҳоли қудрат кўмак берсангиз. 

— Менга иш керак, — дейди 
Регистон кўчаси, 2-уйда яшовчи 
Дилфуза Жумаева, — Оилавий 
шароитимиз оғир. Уйимиз ҳам 

таъмирталаб. Ишга жойлашсам, 
муаммоларимизга ечим топилар-
ди. 

Дўстлик кўчаси 17-уйда яшов-
чи Дилноза Саидова ҳам турмуш 
ўртоғининг бандлигини таъмин-
лаш борасида амалий ёрдам 
сўради.

Фуқаролар мурожаати масъул-
лар билан биргаликда ўрганилди. 
Шунингдек, “Депутат ва ёшлар” 
лойиҳаси доирасида меҳнат яр-
маркаси ташкил этилди. Унда 
202 та давлат ташкилоти ва 40 та 
хусусий корхона бўш иш ўринлари 
билан қатнашди.Тадбир жараёни-
да 7 нафар ёшнинг бандлиги таъ-
минланиб, корхоналарга йўлланма 
берилди. 

Сайёр қабул якунида ҳудуд аҳо-
лиси учун тиббий кўрик ҳам ташкил 
этилди. Тор доирадаги мутахас-
сислар иштирокида ўтказилган 
тиббий кўрикда 80 га яқин хотин-
қиз қатнашди. Унда мутахассис 
шифокорлар аҳолини УЗИ ва ЭКГ 
текширувидан ўтказиб, касаллик 
аниқланган фуқароларга амбулатор 
даво чоралари белгилашди.

— Бугунги тиббий кўрик аҳоли 
саломатлигини мустаҳкамлаш мақ-
садида ташкил этилди, — дейди 
биз билан суҳбатда Бухоро шаҳ-
ридаги 1-поликлиника умумий 
амалиёт шифокори Мастура 
Юсупова. — Мазкур МФЙ аҳолиси 
доимо бизнинг назоратимизда. Қо-
лаверса, Н.Ҳусенова, О.Мажидова, 
С.Амонова, Ш.Хайруллаева син-
гари патронаж ҳамширалар улар 
ҳолидан хабар олиб туришибди. 
Бугун ҳам жамоамиз билан халқ 
хизматидамиз. 

Шаҳло БАҚОЕВА
журналист.

Президентимизнинг БМТ Ин-
сон ҳуқуқлари бўйича кенгаши 
46-сессиясидаги нутқида страте-
гик йўналишлар, жумладан, Но-
гиронлар ҳуқуқлари тўғрисидаги 
Конвенцияни ратификация қилиш 
масаласига алоҳида эътибор 
қаратилди. Бутун дунёда қарийб 
1 миллиардга яқин ногиронлиги 
бўлган шахслар борлиги ҳақида 
ўйлаб, фикр юритсак, бу ниҳоят-
да аҳамиятли ташаббус эканига 
амин бўламиз.

Ушбу ташаббус мазмун-мо-
ҳияти ҳақида тарғибот ишларини 
изчил йўлга қўйиш, ногиронлиги 
бўлган шахсларнинг ҳуқуқларини 
ҳимоя қилиш масалаларида пар-
ламент назоратини кучайтириш 
долзарб вазифалар ҳисобланади. 
Яқинда парламент Қонунчилик 
палатасида ЎзХДП фракцияси ва 
Меҳнат ва ижтимоий масалалар 
қўмитаси ҳамкорлигида ўтказил-
ган давра суҳбатида шу ҳақда 
сўз юритилди. Шунингдек, унда 
депутатлар ногиронлиги бўлган 

шахслар манфаатларини ҳимоя 
қиладиган ташкилотлар мута-
саддилари ва мутахассислари бу 
борада кўплаб фикр-мулоҳазала-
рини ва таклифларни билдирди.

Ногиронлиги бўлган шахс-
ларнинг ҳуқуқ ва манфаатларини 
ҳимоя қилиш катта ва кўплаб 
омилларга боғлиқ соҳа. Шунинг 
учун бугун унинг айнан битта йў-
налиши – инклюзив таълимга ба-
тафсилроқ тўхталиб ўтмоқчиман.

Инклюзив таълим расмий 
таълим тушунчасидан анча кенг-
роқ. Бу таълимда кўпроқ ўқишда, 
ўрганишда имконияти чекланган 
болалар билан ишланади.

Инклюзив мактаб ўқитувчиси 
ва инклюзив боғчада тарбиячи 
қандай сифатларга эга бўли-
ши керак? Инклюзив таълимда 
ўқитувчининг касбий маҳорати 
бош омил ҳисобланади. Аввало, 
ўқитувчи инклюзив таффаккурга 
эга бўлиши ва таълим сифати 
маъсулиятини ўз зиммасига оли-
ши шарт.

Инклюзив таълим бериш ўқи-
тувчилар иши сифатининг асосий 
мезонлари – ўқитувчи ўқувчилар-
нинг турли тоифада эканлигига 
қарамай  барча болаларнинг ҳу-
қуқини ҳимоя ва ҳурмат қилиши.

Яна бир сифат – ҳамкорликни 
йўлга қўйиш. Чунки ўқитувчилар 
учун ҳамкорлик ва ўзаро фикр 
алмашиш муҳимдир.

Педагог ўз фаолиятини тизим-
ли баҳолаб бориши, шунингдек, 
мунтазам малакасини ошириши, 
алоҳида таълим эҳтиёжлари 
бор болаларнинг интизомли ва 
муассасалар аро гуруҳлар билан 
самарали ишлаши учун лидерлик 
ҳамда бошқарув малакаларини 
қўллаш зарур бўлади. Муаммо-
ларни биргаликда ҳал қилиш, 

кенг қамровли мактаб ҳамкор-
лигини йўлга қўйиш каби хислат-
ларга эга бўлиши ҳам мақсадга 
мувофиқдир. 

Маълумки, инклюзив таълим-
да махсус таълим эҳтиёжидаги 
болалар бошқалар билан бирга 
маълум мақсадда турли қоби-
лиятларга мувофиқ гуруҳлашти-
рилади. Махсус таълим ақлий, 
жисмоний ташқи кўринишга муво-
фиқ амалга оширилса, инклюзив 
таълим боланинг қобилияти ва 
имкониятларига кўра белгила-
нади.

Махсус таълим ўқитишнинг 
махсус ва альтернатив дастур-
лари орқали ўқитилса, инклюзив 
таълим болага йўналтирилган ва 
мослаштирилган, йўриқномали, 
барчага мўлжалланган ўқув дас-
тури асосида ўқитилади.

Инклюзив таълимнинг ўзига 
хос муҳим жиҳати шундаки, бола-
лар ва ўқитувчи бир-бирларидан 
ўрганишади ҳамда муаммоларни 
биргаликда ҳал этишади.

Бу таълим бир томонлама 
бўлмаслиги керак. Имконияти 
чекланган болада ўзига бўлган 
ишончни ошириш, кўникма ва 
қобилиятини ривожлантириш, 
ёшлигидан ўрганишни рағбатлан-
тиришда оила иштироки муҳим.

Инклюзив таълим жараёнида 
ота-оналар билан ўзаро ҳам-
корлик қилиш талаб этилади. 
Таъкидлаш жоизки, алоҳида 
эҳтиёжли ота-оналарга уларнинг 
фарзандлари жамиятнинг бир 
бўлаги бўлиш ҳуқуқига эга эка-
нини тушунтириш, бу ишончни 
уларнинг онгига етказиш керак. 
Мамлакатимиз таълим тизимида 
бу масалага алоҳида эътибор 
қаратилади. Ўтган йил октябр 
ойида қабул қилинган Прези-

дентимизнинг алоҳида таълим 
эҳтиёжлари бўлган болаларга 
таълим-тарбия бериш тизимини 
янада такомиллаштириш чора-
тадбирлари тўғрисидаги қарори 
бунга мисол бўла олади.

Унга кўра, тажриба-синов та-
риқасида шаҳарларда ва Тошкент 
шаҳрининг туманларида жойлаш-
ган биттадан мактабларда инк-
люзив таълим жорий қилинади. 
Қорақалпоғистон республикаси, 
вилоятлар ва Тошкент шаҳрида 
жойлашган биттадан мактаблар-
да алоҳида таълим эҳтиёжлари 
бўлган болалар учун бошланғич 
таянч синфлар очилади. Қашқа-
дарё, Фарғона ва Хоразм вилоят-
ларида эса биттадан касб-ҳунар 
мактабида ихтисослаштирил-
ган таълим муассасаларининг 
9-синф битирувчилари ва ало-
ҳида таълим эҳтиёжлари бўлган 
болалар учун ихтисослашган 
гуруҳлар ташкил этилади.

Шунингдек, 2021-2022 ўқув 
йилида ихтисослаштирилган 
таълим муассасаларида маж-
бурий ўрта таълим 11 йиллик 
(интеллектуал ривожланишида 
нуқсонли болалар учун (ёрдамчи) 
мактаблар, мактаб интернатлар-
да 9 йиллик муддатларда амалга 
оширилади. Уларни касбга ўқи-
тиш курслари ташкил этилиб, 
битирувчиларга сертификат бе-
рилади.

Қисқаси, мамлакатимизда 
Ногиронлиги бўлган шахсларнинг 
ҳуқуқлари тўғрисидаги конвен-
цияни ратификация қилишга ҳар 
томонлама шароит яратилмоқда. 
Инклюзив таълимни бутун мам-
лакат бўйлаб ривожлантиришга 
қаратилган ислоҳотлар бунга 
амалий мисол бўлади, деб ўй-
лайман. 

МУНОСАБАТ

ЭНГ ОЛИЙ 
ҚАДРИЯТ

Дилбар МАМАДЖАНОВА,
Олий Мажлис Қонунчилик 

палатасидаги Ўз ХДП фракцияси 
аъзоси.

ДЕПУТАТ ВА ЁШЛАР МУНОСАБАТ

Ҳар бир тадбир натижа 
бериши керак

Бугун жамият ҳаётида кечаётган ўзгаришлар, янгиланиш-
лар, ислоҳотлар, бунёдкорлик ишлари билан бир қаторда 
халқнинг дардини тинглаш, уларнинг муаммоларига ўз вақти-
да ва ўрнида ечим топишга алоҳида эътибор қаратилмоқда. 
Ўзбекистон Халқ демократик партиясидан сайланган депутат-
лар ҳам сайёр қабулларда ҳудуд аҳолиси билан ўзаро мулоқот-
да бўлиб, одамлар билан дилдан суҳбатлашмоқда. Уларнинг 
дардларини тинглаб, елкаларига елка тутмоқда.

Инклюзив таълим – барча учун 
мўлжалланган таълим

Ойбарчин АБДУЛЛАЕВА,
Олий Мажлис Қонунчилик 

палатаси депутати,
ЎзХДП фракцияси аъзоси.

Давлат ва жамият бошқарувида аёлларнинг ўрни ва 
мавқеини янада мустаҳкамлаш – ислоҳотларимизнинг энг 

устувор йўналишларидан биридир.МУРОЖААТНОМА

ТАДБИР

ОЛОВ — ТИЛСИЗ ЁВ

Ҳаёт ўзи шундай. Кимнингдир 
кафтига барака ёғдириб, кифтига бахт 
қушини қўндириб сийласа, кимгадир 
қайғу, кимгадир ҳасрат улашар экан. 

Зебихон ва Ваҳобжон ака оиласи 
кўпчилик ҳавас қилгудек тўкис, бир-
бирига муносиб жуфтлик эди. Рўзғор 
ташвишларига иккиси баравар елка 
тутар, боғми, далами – ҳар ерда заҳ-
матни бирга чекиб, роҳатини бирга 
баҳам кўрардилар. Тўнғич қизлари 
Насибахон уч ёшга тўлганда, ўғил 
фарзандининг дунёга келиши уларни 
беҳад қувонтирди. Яратганга шукро-
налар айтиб, унга Ҳошимжон деб исм 
қўйдилар. Ҳали ёшига етмай туриб 
юра бошлаган болакай жуда шўх, 
ҳамма нарсага қизиқувчан, тили бур-
ро эди. Ваҳобжон ака ўша пайтларда 
колхоз қўйларига чўпонлик қилар, эрта 
баҳорда қўй-қўзиларни тоққа ҳайдаб 
кетиб, кеч кузда уйга қайтарди. Эри-
нинг иссиқ-совуғидан хабар олгани 
отланган пайтда болаларини қайно-
насига қолдириб кетаётган онаизор, 
ўғлининг тиниб-тинчимаслигидан доим 
хавотир олар, иложи борича тезроқ 
болалари ёнига қайтишга ошиқарди. 
Дастурхонлари тўкис, ҳаётлари текис, 
бир маромда ўтарди, аммо...

Ўшанда Ҳошимжон уч ёшда эди. 
Ҳовлида ўйнаб юриб, катак бурчагида 
ётган курк товуққа кўзи тушди. Она 
товуқ қанотлари остига беркиниб 
чийиллаётган жўжаларни кўрмоқчи 
бўлди. Деворга тираб қўйилган трак-
тор ғилдирагига суянган-ча, қўлига 
каттагина чўп тутиб, ҳурпайиб турган 
товуқни турткилай бошлади. Кейин 
курк товуқ ҳамласидан қочаман, деб 
баҳайбат ғилдираклар остида қолди. 
У оёқчаларини тортиб олишга кўп 
уринди, бутун вужудини оғриқ қамраб, 
чорасиз қолгандагина, ёрдам сўраб 
додлай бошлади. Уйдагилари уни 
беҳуш ҳолда топишди.

Кун кеч бўлиб қолган, шаҳар ши-
фохонаси анча олисда. Чора қидириб, 
яқин орада яшайдиган табибнинг 
уйига олиб боришди. Боланинг оёқ 
суяклари синиб кетгани аён эди, 
бироқ улар табибнинг муолажасига, 
айтган гапларига ишонишди. Тахта-
качлар орасига олиб, маҳкам танғиб 
боғлагандан кейин оёқларнинг оғриғи 
тингандай бўлди. Табиб уларга гиёҳ 
боғламини тутиб: “Буни чой ўрнида 
дамлаб ичириб туринглар, йиғлаб дод-
ласаям оёғини ечиб юрманг. Югуриб 
юрган бола чидаши қийин бўлади. Бир 
амаллаб овутиб турасизлар. Йигирма 
кунда ўзим ечиб малҳам суриб қўя-

ман, кўрмагандек бўлади”,– дея улар-
ни ишонтирди. Жигари хасталаниб 
касалхонада ётиб чиққанига қарамай  
болани елкасига опичиб кўтариб юр-
ган соддадил аёл, болам яхши бўлиб 
қолади, деб ишонди. Бола бояқиш 
йиғлайвериб иссиғи чиқиб, алаҳсираб 
ётиб қолсаям, яратгандан сабр тилаб, 
уни овутишга ҳаракат қилди. Айтилган 
фурсатда жароҳатдаги боғламлар 
ечилди. Онаизор ўғлининг оёқчалари-
га қараб гўё юраги тўхтаб қолгандек 
бўлди. Бўғзига бир нима тиқилиб, ҳаво 
етишмагандек ҳолсизланди. Оёқчалар 
худди болға билан уриб текислаб 
қўйгандек ҳолатда қотиб қолган, жон-
сиздек ҳеч нарса сезмасди... 

Отаси тоғдан қайтгач Ҳошимжон-
ни шаҳар марказидаги тажрибали 
шифокорларга кўрсатди, даволатди, 
натижа бўлмади. Тойчоқдек сакраб, 
чопқилаб кўчадан уйга кирмайдиган 
болакай тўшакка михланиб, ногирон 
бўлиб қолди... 

Аввалига ота-онаси, яқинлари уни 
кўтариб, болалар аравачасига солиб 
кўча-кўйга олиб чиқишарди. Кейинроқ, 
ўзига бошқачароқ йўл қидира бошла-
ди. Юрагида шўхликлари жўш уриб 
сакрагиси, тенгдошлари билан ўйнаб 
юргиси келаётган болакай жонсиз оёқ-
лари ўрнида қўлларидан фойдалана 
бошлади. Аввалига кафтчаларига 
тошлар ботса йиғлаб, чўп-хаслар ки-
риб тилганида, жароҳатланиб азоб 
торди. Қақшаб юриб кафтини тупроққа 
босди, йиғлаб юриб интилаверди. 
Тўрт-беш ёшга кирганда эмаклаб 
кўчага чиқиб ўйнаб куладиган бўлди. 
Оёқлари уч ёш боланикидай, жонсиз 
бўлиб қолган бўлса-да бўйлари чўзи-
либ, панжалари бақувватлаша борди. 

Онасининг жигаридаги дарди ху-
руж қилиб шифохонага тушганида у ет-
ти-саккиз ёшда эди. Ёлғизлик азобини 
ҳис этиб, изтиробга тушса-да, рўзғор 
юмушларини уддалашга уринди. Эмак-
лаб ҳовли супуриб, сув сепди, гул-
райҳонларни парвариш қилди. Соғлом 
қўллар билан, теран ақл билан кўп 
ишни бажриш мумкинлигидан қувонди. 
Энди у мактабга бориб, тенгдошлари 
каби ўқигиси келарди. Опаси Насиба 
мактабга кетаётган пайтда ортидан 
эргашиб, анча йўлгача кузатиб борар, 
кўзига ёш тўлиб ортига қайтарди. Ўша 
кунларда телеканалларнинг бирида 
“Ҳарфларни ўрганамиз” кўрсатуви 
намойиш этила бошлади. Ҳошимжон 
қўлига қоғоз-қалам тутиб қунт билан 
ўрганишга киришди. Икки-уч ойда 
ёзишни, ўқишни ўрганиб олган бола-
сининг иқтидоридан қувонган онаизор 
унинг ёзганларини мактаб муаллимла-
рига кўрсатиш учун ошиқди... 

 Маҳалласи яқинига жойлашган 
мактабдан келган икки нафар ўқитувчи 
Ҳошимжоннинг зийраклиги, ўқишга, 
ёзишга қизиқиши   телевизор ёнига 
мук тушиб ҳар кунги сабоқни қолдир-
май ўргангани, мустақил равишда 
китоб ўқиб фикрларини қоғозга туши-
раётганини кўриб хурсанд бўлишди. 
Кўзлари мўлтираб турган болакайнинг 
“Устоз, энди менгаям дарслик китобла-
ри берасизларми, мен ҳам мактабга 
борсам бўладими?” деган саволига 
қувониб “Албатта, ўқийсан Ҳошимжон. 
Эртага ҳамма дарслик китобларини 
олиб келамиз. Сен мактабга боришга 
қийналиб қоласан, биз навбати билан 
ўзимиз келиб сенга вазифалар бериб 
кетамиз”, дейишди.

Ҳошимжоннинг ҳайвонот оламига 
меҳри бўлакча эди. Дадаси миниб юр-
ган кўк қашқа от унинг энг яқин дўстига 

айланган, мол-қўйлари, “Бўрибосар” 
ити ҳам бор эди. У “Оқ бўрилар” те-
лесериалини берилиб томоша қилар, 
ўзини кино оламига кириб қолгандек 
бахтиёр ҳис этарди. Шундай кунлар-
нинг бирида телевизор ўчиб қолди. 
Қўшнининг уйига кириб кино кўришни 
ўзига эп кўрмай, асбоб-ускуналар 
солинган қутини қидира бошлади. 
Ҳамма ишга қизиқиб, амалда бажа-
ришга бел боғлайдиган ўғлини кўн-
гилсизликлардан сақлаш учун эҳтиёт 
чораларини кўриб юрадиган онаси қу-
тини яшириб кетгани аниқ эди. Ўйлай-
ўйлай йўлини топди. Қўлига тушган 
каттакон михни икки тошнинг орасига 
олиб, зарб билан уриб япалоқ ҳолат-
га келтирди-да, мослама ёрдамида 
телевизор қутисини очди. Шошилмай 
ўрганди. Қорайиб қолган битта лам-
паси ўрнига, экрани куйиб қолган эски 
телевизор лампасини олиб қўйди. 
Созлагач, телевизор ишлаётганини 
кўриб севинчидан қичқириб юборди. 
Ўша куни биринчи марта ўзидан кўнг-
ли тўлди. Эртасига неча йилдан бери 
ишламай ётган кир ювиш машинасини 
таъмирлаб, онасини хурсанд қилди. 
Секин-аста телевизор, магнитофон 
каби кўплаб радиотехника воситала-
рини созлашни ўрганди. Ҳошимжон ўн 
олти ёшга кирганида уни танийдиган, 
йўқлаб келадиган одамлар анча эди. 
Энди у ҳеч қачон ёлғиз қолмасди. 
Дўстлари, ҳамсуҳбатлари сафи тобо-
ра ортиб борарди.

Шундай кунларнинг бирида улар-
нинг маҳалласига юмуш билан келган 
катта уста Қобилжон Султонов билан 
танишиб қолди. Унинг розилиги билан 
тажриба ошириш мақсадида туман 
марказида жойлашган “Зангори экран” 
радиотехника устахонасига қатнай 
бошлади. Уйларидан автобус бекати-
гача анча масофа. Бир неча марта қа-
риндош, таниш-билишларга мурожаат 
қилиб, шаҳар марказига енгил маши-
нада бориб келди. Бир-икки ой бориб 
амалиёт ўташи кераклигини фаҳм-
лагач, ҳеч кимга малол келмайдиган 
йўлини қидира бошлади. “Оёқларим 
ер босмагани билан қўлларим бақув-
ват-ку, шундай соғлом қўлларим билан 
бировларга қарам бўлиб юраманми?”, 
– дея ҳаловати йўқолди. Ва ниҳоят, 
имкон топилди. Ёш болалар учун мўл-
жалланган уч ғилдиракли велосипед 
сотиб олиб, унга бақувват ғилдирак-
чалар, қулай ўтириши учун мослама 
ўрнатди. Қўл билан бошқариладиган 
велосипедда энди бемалол автобус 
бекатига бориб, уйига бемалол қай-
тадиган бўлди. Аввалига, кўчадаги 
одамларнинг ҳайратомуз нигоҳлари, 
уни кўрганда бир-бирига пичирлаб гап 
қотишидан кўнгли ғашланди, ноқулай 
аҳволга тушди. Кейин-кейин ҳаммаси 
ўрнига тушиб кетди. Ҳошимжонинг 
юрагидаги ниятлари, орзу-мақсадлари 
фақат эзгулик, бировга қарам бўл-
маслик, боқиманда бўлиб, кимдандир 
кўмак кутмаслик, одамлар қаторидан 
кам бўлмаслик, ота-онасига муносиб 
ўғил бўлиб, ризқ-насибасини ҳалоллаб 
ейиш эди. Қийналиб бўлса ҳам ҳунари-
ни пухта ўзлаштирди. Билмаганларини 
ўрганди, кимгадир билганини ўргатди. 
Тунни тонгга улаб меҳнат қилган кун-
ларида ҳам ҳеч кимга нолимади. Чунки 
у кимгадир кераклигини ҳис қила бош-
лаган, қўлидан иш келишидан мамнун, 
тақдирига тан бериб, фақат яхши кун-
ларга интилиб яшарди. 

Фарғона вилоятида махсус ноги-
ронлар билим юрти борлигини эшитиб 
ҳаловатини йўқотди. Ота-онаси билан 

маслаҳатлашиб, йўлга тушди. Ўқув 
даргоҳига кириб борганида ўзидай 
йигит-қизларни кўриб, албатта, мана 
шу даргоҳда таълим оламан, деб ният 
қилди. Ўқув даргоҳи раҳбари олдига 
кирди. 

– Ўғлим, иложи бўлса, минг марта 
сизни имтиҳонсиз қабул қилардик. Бу 
масканда ногиронлар касб-ҳунар эгал-
лаши рост, аммо улар ҳассага таяниб 
юрса ҳам, оқсоқланиб зўрға қадам 
ташласа-да, оёғи билан ер босиб юра-
ди. Кўп дарс ўтадиган хоналаримиз, 
амалиёт хоналари иккинчи, учинчи 
қаватларга жойлашган. Зиналардан 
чиқиб-тушишингиз муаммо бўлади. 
Одамлар оёғи остида, қўлингиз би-
лан эмаклаб юришингизни юрагимга 
сиғдиролмайман. Қийналиб кетасиз. 
Биздан сабоқ олсангиз ҳам, ҳозир сиз 
билганчалик малакага эга бўлардин-
гиз. Бизнинг даргоҳда ўрганишингиз 
керак бўлган касб-ҳунарни эгаллаб 
олибсиз. Илтимос, мендан хафа бўл-
манг...

 Таълим муассасаси раҳбари 
жуда илиқ муносабат билан фикр 
билдирган бўлса ҳам унинг гаплари-
дан осмон узилиб ерга тушгандек, 
Ҳошимжоннинг вужудида титроқ тур-
ди. Кўз олдини қоронғулик қоплади. 
Устоз меҳр билан тўғри гапни гапирган 
бўлсаям, барибир ундан хафа бўлди. 
Ўзидай кўнгли яримлар орасидан ҳам 
жой топилмаганига дили ўксиди. Уйига 
қайтиб, дардманд онасига кўзидаги 
ҳасратларини кўрсатмасликка ҳара-
кат қилди. “Ҳали дунёдаги энг бахтли 
одамлардан бири бўламан, тақдирга 
қасдма-қасд ҳаракат қиламан, қис-
матга қул бўлиб ўтирмай, ҳаётни ўз 
измимга соламан”,– деб ўзига-ўзи 
сўз берди. Аламини меҳнатдан олди. 
Тўлганида қоғозга шеър тўкилди. 
Шеърлар ёзиб, дўстларига ўқиб берди. 
Маҳалладаги боғбон амакиси – Ма-
масоли акадан мевали дарахтларни 
экиб, пайвандлаш сирларини ўрганди. 
Бозордан, ўз боғларидан келтирилган 
мева данакларини катта ҳовлига она-
си, дўстлари ёрдами билан экиб, кўчат 
ундирди. Шафтоли ва ўрикнинг ноёб 
турлари новдаларидан кесиб олиб, 
янги кўчатларга пайвандлади. Бир-
икки йилда уста боғбонлардай мевали 
кўчат ўстиришнинг янгича усулларини 
топиб, ундан даромад ола бошла-
ди. Радио, магнитофон, телевизор, 
музлатгич, борингки, электр билан 
ишлайдиган барча рўзғор буюмлари-
ни тузатишнинг уддасидан чиқадиган 
бўлди. Оқибатда ота-онасининг чин 
дастёрига айланди. 

Ўша кезларда мен туман ижроия 
қўмитасида “Оналик ва болаликни 
муҳофаза қилиш” бўлимида ишлар-
дим. Тумандаги “Оқ олтин” газета-
сида “Қалдирғоч” рукни остида ёш 
қаламкашларнинг ижодидан намуна-
лар чоп этиларди. Газета мухбирла-
ридан бири менга сим қоқиб, “Чилон” 
қишлоғида бир ногирон шоир йигит 
борлигини айтиб, манзилини берди. 
Уни қидириб топдим. Зебихон ая 
пешвоз чиқиб, “Мана менинг шоир 
болам, опаси”,– дея Ҳошимжонга 
ишора қилди. Йигитча, кўзига ёш 
олиб, рўмоли четини тишлаб турган 
онасига бир қараб қўйди-да, чаққон-
лик билан ёнимга келди: “Опа, мени 
биринчи кўрган одам ҳайратлани-
шига кўникиб қолганман. Биламан, 
бунинг қўлидан нима иш келарди?”,– 
деб ўйлаётгандирсиз. Адашасиз, мен 
кўп ишни уддалайман. Томорқадаги 
кўкариб ётган мевали кўчатларнинг 

ҳаммасини мен пайванд қилганман. 
Анави гулларни ўстирганман. Қўра-
қўра қўйларни боқиб, семиртириш 
учун қоплардаги маккажўхори дони-
ни мардагидан тозалаган ҳам мен. 
Шеър ёзаман, иккита катта дафта-
рим тўла, “устоз кўрмаган шогирд” 
каби ҳар мақомга йўрғаламай, деб 
сизни йўқлатдим”. Ҳошимжоннинг 
кўзларидан олов сачрагандек бўлди. 
Аламдан елкалари титраб турса ҳам 
ўзини бепарводек кўрсатишга ури-
нарди. Катта ҳовли томорқасида бир 
қарич бўш ернинг ўзи йўқ. Турли мева 
кўчатларига бирдек шакл берилган. 
Қизил, оқ рангдаги атиргуллар товла-
ниб турибди. Суҳбатимиз асносида у 
яна шундай деди:

– Опа, гуллардан узиб бераман. 
Кимнинг ҳовлисида чиройли очилган 
гул кўрсам, кузда бориб новдасидан 
олиб келиб кўкартиришни одат қил-
ганман. Қаранг, хилма-хиллигини, гул-
райҳонларни онам эккани билан мен 
суғориб кўкартирдим. Сочини елкасига 
тушириб, сигарета чекиб, қўлидан 
ҳеч иш келмаса ҳам гердайиб кўча-
да юрадиган тенгдошларимга ҳавас 
қилмайман. Соғлом болаларини кўча-
кўйга сарсон қилиб ташлаб кетаётган, 
улардан воз кечаётган, меҳрибонлик 
уйи дарвозасини тунда қоқиб, гўда-
гини остонасига ташлаб қочиб кета-
диган аёллар келиб менинг онамнинг 
пойидан тупроқ олсин. Мени опичиб 
юриб улғайтирган, бағрига босиб, туни 
билан ногирон оёқларимга кафтини 
босиб ётган онам бўлмаганида, мен 
ҳеч ким бўлмасдим. Мен йўқ эдим. 
Энди менинг галим келди. Худо бах-
тимни очиб, онамдай нон ёпадиган, 
онамдай инсонга меҳр берадиган бир 
жуфти ҳалол насиб этса, онам роҳа-
тимизни кўрса, дейман. Мен шу юрт-
нинг тупроғини ҳаммадан кўпроқ ҳис 
этаман, кўпроқ суяман. Инсон ақли 
кириб балоғатга етгани сайин бўйи 
ўсиб, тупроқдан узоқлашиб боради. 
Ерда ўрмалаб юрган бола тупроқни 
жирканмай оғзига солиб ейишида ҳам 
гап бор экан. Ер, энг яқин оғайним, 
дўстим, севгилимга айланган. Шу 
тупроқ ота-онамдай мени аллалагани 
учун ҳам ундан гул ундираман, ниҳол 
кўкартираман... 

Ўша йили туман газетасида унинг 
шеърлари эълон қилинди. 2009 йили 
туман ногиронлар жамияти ташаббуси, 
саховатли инсонлар кўмаги билан ўн 
нафар ёш ижодкорнинг “Ярим кўнгил 
ноласи” шеърий тўплами чоп этилди. 

Онаси Зебихон ая оламдан ўтди. 
Аммо унинг армонлари ушалди. Келини 
Ҳаётхон уларнинг ҳаётига ёруғлик олиб 
келди. Набираси Ҳосилабонуни тўйиб-
тўйиб бағрига босди. Алла айтиб хумор-
дан чиқди. Улар отаси Ваҳобжон ака 
бошчилигида шовуллаган боғ яратишди. 
Олти гектар ерга турли мева кўчатлари 
экилди. Бугун мевага кирган дарахтлар 
орасида Ҳошимжон данагидан ундириб 
пайвандлаганлари ҳам анчагина. 

Яна бир янгилик – тумандаги 
 сайёр қабул пайтида Ҳаётхонга Пре-
зидентимиз совғаси – тикув машинаси 
берилди. Халқ қабулхонасидан мадад 
олган юртдошларимиз “ишонч”, сўзини 
тез-тез тилга олишади. Ҳаётхонга ҳам 
ана шу ишонч “тадбиркор бўла ола-
ман” деган қодирлик, қурб берибди. 
Интилган инсонга толе гул тутади. 
Ҳаётни борича суйган, умр йўлларини 
заҳматлари ила сайқаллаб тўкис оила 
барпо этган икки ёшнинг ҳам бахти 
бутун бўлсин! Матонатдан унган ни-
ҳоллар бўй чўзаверсин...

МАТОНАТДАН УНГАН НИҲОЛЛАР

Дилфуза Атамова касбига меҳр қўйган, бошқалар 
мушкулини енгиллаштиришга интилувчи аёл. У Ургут 
“Мурувват” ногиронлиги бўлган эркаклар учун ин-
тернат уйида ошпазлик қилади. Шу муассасада ХДП 
бошланғич ташкилоти раиси вазифасини бажаради. 
Ўзи меҳнат қилаётган жамоада ҳам, партиядошлари 
ўртасида ҳам обрўси баланд. Дилфуза Атамованинг 
қизи Зарнигор  Маматқулова ҳам муассасада ҳамшира 
бўлиб ишлайди.

– Мамлакатимизда олиб борилаётган оқилона сиёсат 
натижасида ёрдамга муҳтож бўлган  аҳоли қатламига кат-
та эътибор бериляпти. 2021 йилдан интернат базасида 
аёллар учун алоҳида, эркаклар учун алоҳида муассаса 
ташкил этилди, – дейди Дилфуза Атамова. – Мен ишлаёт-
ган интернат уйида ўтган йили  33 миллиард сўм маблағ 
ҳисобига аёллар учун мўлжалланган 300 ўринли янги 
замонавий бино қурилиб  фойдаланишга топширилди.  
Эндиликда эса қурилишнинг иккинчи босқичи бошланди 
ва ногиронлиги бўлган эркаклар учун янги бино барпо эти-
лади. Эркаклар ва аёлларнинг, айниқса, руҳий ҳолатида 
ўзгаришлар бўлган шахсларнинг алоҳида муассасаларга 
ўтказилиши мусулмончилик қоидаларига ҳам мос.

Дилфуза Атамова шу муассасада 32 йилдан бери иш-
лайди. Беморларнинг иссиқ-совуғидан хабар олиш, уларга 
хизмат кўрсатиш бош вазифасига айланган. Яқинда бир 
гуруҳ шифокор ва ҳамширалар ҳамда хизматчилар вилоят 
соғлиқни сақлаш бошқармаси томонидан фахрий ёрлиқ, 
эсдалик совғалар билан мукофотланишди. Дилфуза кўп 
йиллик хизматлари учун “Соғлиқни сақлаш аълочиси” 
кўкрак нишони билан тақдирланди.

Абдурасул САТТОРОВ, 
“Ўзбекистон овози” мухбири.

ЖИНОЯТ ИШИ ТУГАТИЛДИ

Инсон бошига ташвиш тушганда ёрдам қўлини 
чўзган инсонлар бутун умр ёдида қолади. Буни яқин-
ларига, атрофдагиларга намуна сифатида айтгиси 
келади. Менда ҳам шундай ҳолат бўлди. 

Жорий йил 25 февраль куни соғлиғимни тиклаш 
мақсадида Соғлиқни сақлаш вазирлигининг 2-клиник 
шифохонасига келдим. Очиғи, оқ халат кийган оқкўн-
гил инсонларнинг муомаласи кўнглимни кўтарди. 
Мамлакатимиздаги тиббиёт соҳасига қаратилаётган 
эътиборни у ерда яна бир бор ҳис этдим. Рости, би-
ринчи бор ушбу клиникага келгандим. Бундан аввал 
мамлакатимиз ҳамда Мустақил давлатлар ҳамдўст-
лигининг ўнлаб курорт-санаторийларида бўлганман. 
Бироқ бу 2-клиника шифо маскани менга кўпроқ 
манзур бўлди. У ерда яратилган шарт-шароитлар, му-
тахассисларнинг тажрибаси кишини хурсанд қилади. 
Айниқса, Бош шифокор Зулфия Абдураҳмонова ҳар 
бир беморнинг аҳволи билан қизиқиши, суҳбатлашиши 
ўзгача таассурот уйғотаркан кишида. Раҳбар олдингга 
келса, кўрсатилаётган хизматлардан қониқиш ҳис 
қиляпсанми, йўқми билишга уринса, бундан ким хур-
санд бўлмайди. Буларнинг барчаси учун клиникада 
фаолият олиб бораётган инсонларга катта раҳмат 
айтаман. Узоқ умр, ишларига ривож, ишига барака 
сўрайман. Республикамизда бу инсонлардек шифокор-
лар кўпайсин. Шундагина янги Ўзбекистонимиз янада 
барқ уриб ривожланади.  

Турдиқул  МАМАНОВ,
халқ депутатлари Деҳқонобод туман Кенгашидаги 

ЎзХДП гуруҳи аъзоси.

Мамлакатимизда туризмни ривожлантириш ва аҳо-
лига йўловчи ташиш сервис хизматини ошириш, ҳуқуқ-
бузарликларга йўл қўймаслик ва жиноятчиликнинг ол-
дини олиш мақсадида темир йўлларга яқин жойлашган 
аҳоли яшаш пунктларида ва ўқув муассасаларида “Диқ-
қат, темир йўл”, “Огоҳлик”, “Йўловчи” каби мавзуларда 
профилактик тадбирлар амалга оширилиб келинмоқда. 
Шунга қарамасдан, қоидаларига амал қилмаслик оқиба-
тида турли кўринишдаги бахтсиз ҳодисалар, жиноят ва 
ҳуқуқбузарликлар содир этилмоқда.

Яқинда Д.Алиевга (исми-шарфи ўзгартирилган) 
тегишли бўлган “acer ASPIRE ONE” номли нетбук Тош-
кент марказий вокзалининг чиптахонасида жойлашган 
қувватлаш қутисида турган вақтида номаълум шахс 
томонидан ўғирланган.  Ўғри воқеа жойидан яширинган. 
Олиб борилган тезкор суриштирув ишлари давомида 
ўғрилик жинояти М.Назарова (исми-шарфи ўзгарти-
рилган) томонидан содир этилгани аниқланган ва бу 
шахс ушланган. М.Назарова ўз айбига иқрор бўлган 
ва “acer ASPIRE ONE” номли нетбук фуқаро Д.Алиевга 
қайтарилган. 

Жиноят ишлари бўйича Тошкент шахар Миробод туман 
суди очиқ суд мажлисида судланувчи М.Назаровага нис-
батан ЖКнинг 169-моддаси 1-қисми билан қонуний чора 
кўрилиб, Ўзбекистон Республикаси ЖКнинг 661-моддасига 
асосан томонлар ярашуви муносабати билан жиноий иш 
тугатилган.

Б.МУҲАММАДЖОНОВ,
Тошкент минтақасидаги темир йўл 

транспортида хавфсизликни таъминлаш 
бошқармаси Чирчиқ бўлинмаси 

ЖҚГ тезкор вакили, катта лейтенант.

ШИФОКОРЛАРГА РАҲМАТ!

Мамлакатимизда ҳар 
доим “Ёнғин хавфсизлиги 
ойлиги” доирасида ёнғинга 
қарши кураш бўйича қатор 
ишлар амалга оширилади. 
Ёнғинга қарши курашда бино 
ва иншоотларга қуйидаги 
талаблар қўйилади:

Бино, иншоот ва хоналар-
даги ёнғинга қарши тизимлар 
ва қурилмалар (тутунга қар-
ши ҳимоя, автоматик ёнғин 
воситалари, ёнғинга қарши 
сув таъминоти тизимлари, 
ёнғинга қарши эшик, парда 
ва клапанлар, тутун чиқариш 
люклари, ёнғинга қарши девор 
ва шифтлардаги бошқа ҳимоя 
мосламалари ва шу кабилар) 
доимо соз ва ишчи ҳолатда 
бўлиши керак. Эшикларнинг 
ўзи ёпиладиган мосламалари 
доимо соз ҳолатда бўлиши за-
рур, тутунга қарши ва ёнғинга 
чидамли эшикларнинг осон 
очилишига ёки ёпилишига тўс-
қинлик қилувчи бирон-бир мос-
лама ўрнатиш мумкин эмас.

Қурилиш конструкциялари, 
ёнувчи, пардозлаш ва иссиқ-
ликни тутувчи материаллар-
нинг, ускуналарнинг металл-
дан ишланган устун (тиргак)

ларнинг оловдан ҳимоялаш 
қопламлари (оловдан ҳимоя-
лаш хусусиятларини йўқотиш 
ва пасайтиришни ҳисобга ол-
ган ҳолда сувоқлар, махсус 
бўёқлар, лок ва шу кабилар,) 
бузилиш ҳолатлари дарҳол 
бартараф этилиши керак. Ёғоч 
конструкциялари, декорация 
ва матолар меъёр талабла-
ри асосида ишлов берилган 
(шимдирилган) бўлиб, оловдан 
ҳимоялаш таркибининг таъсир 
муддати тугаган ёки ҳимоялаш 
хусусиятини йўқотган бўлса, 
уларга такроран ишлов бери-
лиши (шимдирилиши) лозим. 
Оловдан ҳимоялаш таркиби 
билан ишлов берилган (шим-
дирилган) конструкция ва ма-
териалларнинг ҳолати йилига 
камида 2 маротаба текшири-
лиши керак.

Ҳар хил муҳандислик ва 
технологик коммуникациялар, 
ёнғинга қарши девор, тўсувчи 
конструкциялар билан кесиш-
ган жойда ҳосил бўлган тешик 
ва туйнуклар қурилишда ишла-
тиладиган қоришмалар ёки ён-
майдиган материаллар билан 
суваб (беркитиб) ташланиши 
керак, бунда тутун ва газни 

ўтказмаслиги ҳамда талаб 
даражада ёнғинга бардошли-
лик даражаси таъминланиши 
керак.

Хоналарни қайта лойиҳа-
лаштиришда, уларнинг функ-
ционал вазифаси ўзгарти-
рилганда ёки янги технологик 
ускуналар ўрнатилаётганда 
амалдаги қурилиш ва техно-
логик лойиҳалаш нормала-
рининг ёнғин хавфсизлиги та-
лабларига амал қилиш керак.

Хоналар ижарага берил-
ганда, ижарага олувчи то-
монидан ушбу турдаги бино 
учун нормаларининг ёнғин 
хавфсизлиги талаблари ба-
жарилиши, 1000 нафар ва 
ундан ортиқ одам сиғимига эга 
бўлган муассасалар энг яқин 
ёнғиндан сақлаш хизмати би-
лан тўғридан-тўғри телефон 
алоқаси билан таъминланиши 
керак. Муассасаларнинг хона-
ларида, бино ва иншоотларда 
(якка тартибдаги яшаш уйла-
ридан ташқари) қуйидагилар 
таъқиқланади:

ертўла ва пойдевор қават-
ларида енгил алангаланувчи 
ва ёнувчи суюқликларни, по-
рох, портловчи моддаларни, 

газ баллонларни, аэрозоль 
идишдаги товарларни, целлу-
лоид ва бошқа портлаш хавфи 
бор модда ва материалларни 
сақлаш ва улардан фойда-
ланиш, амалдаги норматив 
ҳужжатларда келтирилган ҳо-
латлар бундан мустасно;

чордоқлар, техник қават-
лар, шамоллатиш тизими 
ўрнатилган ва бошқа техник 
хоналардан ишлаб чиқариш 
участкалар, устахоналар си-
фатида фойдаланиш ва маҳ-
сулотлар, ускуналар, мебел-
лар ва бошқа предметларни 
сақлаш;

лифт холларига ҳужра, 
киоск, савдо шохобчалари ва 
шу кабиларни жойлаштириш;

ертўла ва цокол қаватла-
ридан чиқиш эшиклари уму-
мий зинапоя катакчаларидан 
алоҳида ажратилмаган бўлса, 
уларда ёнувчи материалларни 
сақлаш омборлари ва устахо-
наларни ташкил этиш ҳамда 
бошқа хўжалик хоналарини 
жойлаштириш;

лойиҳада кўзда тутилган 
вестибюл ва холлар, йўлаклар, 
тамбур ва зина катакларининг 
эшикларини олиб ташлаш; 

балкон ва лоджияларнинг 
эшик ва люкларини, қўшни хо-
нага ўтиш йўлаклари ва ташқи 
қутқарув зиналарига чиқиш 
жойларини мебель, ускуна ва 
бошқа буюмлар билан тўсиб 
қўйиш;

бензин, керосин ва бошқа 
енгил алангаланувчи ва ёнувчи 
суюқликлардан фойдаланган 
холда хоналарни тозалаш ва 
кийимларни ювиш, шунингдек, 
кавшарлаш лампаси ва очиқ 
оловдан фойдаланган ҳолда 
яхлаб қолган (музлаган) қувур-
ларни эритиш;

белгиланган тартибда тас-
диқланган норма ва қоида-
ларда кўзда тутилган ҳолат-
лардан ташқари, деразаларга 
очилмайдиган панжаралар 
ўрнатиш;

ёнғин вақтида хавфсизлик 
зонасига кирувчи лоджия ва 
балконларни ойналар билан 
жиҳозлаш;

зина катакларида ва йў-
лакларда ҳужралар ташкил 
этиш, шунингдек, зинанинг қа-
ватлар орасидаги қисмида  ва 
майдонларида буюмлар, ме-
бель ва бошқа ёнувчи мате-
риалларни сақлаш (бинонинг 

биринчи ва зина катаклари 
остида, фақат марказий иси-
тиш тизимини бошқариш тар-
моқлари, сув ўлчагич тармоқ-
лари ўрнатилган, ёнмайдиган 
материаллардан ишланган 
пойдеворлар билан тўсилган 
хоналарни жойлаштириш 
мумкин);

омбор ва бошқа ишлаб 
чиқариш хоналарида ёнувчи ва 
қийин ёнувчи материаллардан 
ва тунука металлдан ясалган 
антресоллар, идорачалар ва 
бошқа ичига ўрнатиладиган 
хоналарни ташкил этиш.

Бино ва иншоотларнинг 
ташқи ёнғин нарвонлари ва 
том устидаги тўсиқлар доимо 
соз ҳолда бўлиши ва йилига 
камида икки маротаба чи-
дамлилиги бўйича синовдан 
ўтказилиши керак. Ушбу қои-
даларга риоя қилинса, уйла-
римизни, мол-мулк, ўзимизни 
ва яқин кишиларимизнинг 
ҳаётини асраб қолган бўла-
миз. Ёнғинга қарши кураш 
– барчамизнинг вазифамиз.  

Фарҳод АЛИМУЛЛАЕВ,
ЎзМТРК медиа маркази 

мутахассиси, оддий аскар.

ёки ёнғинга қарши курашда биноларга қўйиладиган талаблар 

Мунаввара УСМОНОВА,
“Саодат” журнали бош 

муҳаррири, шоира.

ДИЛФУЗА ҲАР ИШДА ФАОЛ

ИБРАТ

Ёш авлодга боғча, мактаб ва олийгоҳда сифатли таълим-
тарбия беришни йўлга қўямиз, улар жисмоний ва 

маънавий соғлом, ватанпарвар инсонлар бўлиб улғайиши 
учун барча куч ва имкониятларни сафарбар этамиз.

МУРОЖААТНОМА

МУАММО ВА ТАКЛИФ

ÌÀÚÍÀÂÈßÒ ÂÀ ÌÈËËÈÉ ÕÀÂÔÑÈÇËÈÊÊÀ ÒÀÆÎÂÓÇ 

Бундан бир ойча илгари юрист дўст-
ларимиздан бири куйиб-пишиб дардини 
айтиб қолди:

— TikTokга кириб турасизми?.. Бу 
нима деган гап-а, нега ҳеч ким инда-
майди? Даҳшатку... Бу кетишда ёшлар 
тарбияси нима бўлади?..

Тik Тоkни ҳеч кўрмаганим учун ундан 
нима гаплигини  сўрадим.

— Айтишга тил ҳам бормайди, - деди 
у. – Ўзбек қизларининг оғзидан чиқаётган 
гапга илон пўст ташлайди, қилиқларини 
кўргандан кўра, кўздан қолган яхши... Ёш-
ёш йигитларнинг болохонадор сўкиниш-
ларини эшитиб ёқа ушлайсиз. Наҳотки 
шулар бизнинг болалар, ўзбек болалари 
бўлса, деб ўйлайсиз. Улар орасида ёши 
катталар ҳам бор. Наҳотки шулар бизнинг 
одамлар бўлса?.. Улар қаердан, қандай 
пайдо бўлди, қачон пайдо бўлди?..

Унинг гапларидан сўнг, бир ой да-
вомида TikTok деган тармоқни кузатиб 
бордим. Тўғриси, юрист дўстимиз гапига 
бироз ишонқирамайроқ қарагандим. Ҳар 
ҳолда аҳвол бу даражада эканини та-
саввур қилмагандим. Даҳшат ҳам гапми, 
фожиа, фалокат, ҳалокат!.. 

Бу ҳаёсизликларни сўзлашга сўзнинг 
юзи чидамайди, одам зотининг тили 
бормайди. Афти-ангори бинойидек, яхши 
келин, оила бекаси бўлишга муносиб қиз-
лар.  Аммо шармандали сўзларини эшит-
ганингдан сўнг улар кўзингга алвастига, 
бало-қазога ўхшаб кўринади. Ўзларини 
бозорга солиб, ярим яланғоч ёки қарийб 
яланғоч бўлиб, кўрсатаётган қилиқлари-
дан уялиб, ерга кириб кетгудек бўласан. 
Уларнинг ахлоқсиз, шарм-ҳаёсиз гапла-
ридан қон босиминг ошиб, қулоқларинг 
битиб қолади, нима бало, охир замоннинг 
бошланишими бу, деб ўйлаб қоласан. 

Наҳотки шулар ўзбекнинг қизлари, 
аёллари, Ўзбекистоннинг фарзандлари 
бўлса, деган саволдан юракда қаттиқ 
оғриқ пайдо бўлади.

Бир аёл кўзинга тик қараб, шундай 
беҳаё гапларни айтаяптики... Унинг 
одамлигига ишонгинг келмайди. Одам 
қиёфасидаги шайтонмикин, деб ўйлайсан. 
Бу қизлар,аёлларнинг ота-оналари, ака-
укалари, опа-сингиллари, қариндошлари 
бормикин, қўни-қўшниси, маҳалласичи?.. 
Бор бўлса, нега индашмайди? Эҳтимол 
ота-онанинг ўзи тарбияга муҳтождир. 
TikTokни анчадан бери кузатиб бораёт-
ган йигитларнинг айтишича, бу қизлар 
орасида ўзини реклама қилишда ёки 
қўшмачиликда анчадан буён машҳурлари 
бор экан...

Энди йигитлар ва йигитчаларнинг ўша 
қизларга гап отиб, сўкинишлари ёки  бир-
бирига дўқ-пўписа қилиб,айтаётган жир-
канч гапларига қаранг... Эсиз ўғил бола, 
йигит деган ном. Баъзилари тубанлашиб, 
шундай сўзларни айтадики, дунё-дунё бў-
либ, одам одам бўлиб, эркак киши оғзидан 
бунақа бузуқ сўзлар чиққанини кўрмаган. 

Ҳай йигитлар, эркаклар, онангиз, 
опа-синглингиз бордир, қизингиз бордир, 
улар олдида нима деган одам бўласиз? 
Уларга акангман, отангман, деб айтишга 
маънавий ҳаққингиз қоладими? Агар ота-
онангиз ҳаёт бўлса, улар кўзига қай юз 
билан қарайсиз?.. 

Бу шармандаликлар ҳақида ўйлага-
нинг сари фиғонинг фалакка чиқади. Аёл, 
она деган муқаддас номга, эркак зотига 
нега иснод келтиряпсанлар, миллатни 
нега шарманда қиласанлар, деб уларнинг 
ёқасидан олгинг келади.

Афсуски, бунинг фойдаси йўқ. Улар 
тарбияси аллақачон издан чиқиб кетган. 
Биз томошабин бўлиб турганмиз, лоқайд 
бўлганмиз. Уларнинг касофати болалари-
мизга, невараларимизга уришини, миллий 
қадриятларга, маънавиятга тажовузлигини 
ўйламаяпмиз. Бундай уятсизликларга ло-
қайд қараб келаётган жамият эртага нима 
бўлади? Тўғри, айрим виждонли, ғурурли 
одамлар уларни тартибга чақирмоқчи бў-
лишяпти.  Аммо бундайлар жуда кам. Кўп-
чилик эътиборсиз. Шу касофатларга тоқат 
қилиб, томошабин бўлиб ўтирган эканмиз, 
демак, ўзимиз ҳам уларга руҳан яқинроқ-
мизмикин, деган ўйга келасан киши.

Тасаввур қилиб кўрайлик, ғурурсиз, 
ориятсиз, уятсиз бу йигитларнинг, аёллик 
ҳаёси, назокатини аллақачон йўқотиб 
бўлган тарбиясиз бу қизларнинг қилиқла-
рини кўрган,  ярамас сўзларини эшитган 
ёшлар, айниқса, ўсмир қизлар, болалар 
руҳиятида қандай бузилишлар бўлади? 
Улар хаёлини TikTokда кўрган ғайри та-
биий, ғайри тарбиявий, ғайри инсоний 
гап-сўзлар, томошалар, қилиқлар эгаллаб 
олади-ку.

Ўзининг ахлоқсизлиги  ва шарманда-
лигини “намойиш” этаётганлар осмондан 
тушмаган, бегоналар эмас, ўзимизнинг 
одамлар. Айбдор ким?  Аввало, ота-она 
ва мактаб, болалар ва ёшлар тарбиясига 

масъул бўлган барча давлат ва нодавлат 
ташкилотлар, албатта. Масалага кенгроқ 
қарайдиган бўлсак, булар ҳаммаси жамият 
ва давлат ишидаги хатоликлар эканини 
англаймиз. Биз аччиқ тарихимиздан яхши 
биламиз, узоқ ва яқин ўтмишда таълим-
тарбия ишидаги қолоқлик оқибатида та-
раққиётда бошқалардан ортда қолдик, кўп 
таландик, хўрландик. Ўтган асрнинг бош-
ларида маърифатпарвар, миллатпарвар 
боболаримиз тарбиядаги хатоликлардан  
изтироб чекишган, фарёд қилишган. Абду-
рауф Фитрат шундай деган эди: Агар ота-
ларимиз фарзандларини замон талабла-
рига мувофиқ тарбия қилганларида эди, 
бугун шундай қийин аҳволга тушмас 
эдик. Бу аҳволга тушган эканмиз, унинг 
сабаби ўша тарбиядадир...

Бу аламли гаплар бола тарбиясидаги 
бугунги муаммоларга ҳам бевосита дахл-
дорлигини ҳис этиб турибмиз. 

Мустақилликка эришилган дастлабки 

йиллардаги ижтимоий-иқтисодий муам-
мо лар сабабли таълим тизимига етарли 
эътибор берилмади. Ўқитувчи обрўси 
тушиб кетди. Мактабларда асосан аёл 
ўқитувчилар қолди, улар гапига қулоқ 
солмайдиган, юзга чопар болалар кў-
пая бошлади. Кейин мактаб ўқувчилари 
қўлида қимматбаҳо телефонлар пайдо 
бўлди. Бу телефонлар ичида ҳар балолар 
жойлаштирилганини биламиз. Ўқувчилар  
дарс пайтида телефонда ўйин ўйнаб ёки 
нималарнидир томоша қилиб ўтирадиган 
бўлиб қолди. Ўқитувчилар эрталаб мак-
табга келган ўқувчилар қўлидан телефон-
ларни йиғиштириб ололмай қийналишди, 
ҳамон қийналишади. Ота-оналар ўқитув-
чини қўллаб-қувватлаш ўрнига фарзанд-
лари ёнини олишади. Мактабларда ҳам, 
коллежларда ҳам давомат издан чиқиб 
кетди. Ёшлар орасида ахлоқсиз, масъ-
улиятсиз, мақсадсиз бир қатлам пайдо 
бўлди. Енгил-елпи ҳаётга қизиққан бу 
саводсиз, касб-ҳунарсиз, ишсиз ёшлар 
бугунга келиб, жамият дардига айлан-
ди. Улар учун ўйин-кулгу, тунги клуб-
лар, саргузаштли воқеалар ҳаёт мазму-
ни бўлиб қолган. Агар бунақалар  сони 
кўпайиб бораверса, хавф-хатар янада 
катталашади, энг муҳим бойлигимиз 
бўлган ёшлар тарбиясига, миллий 
қадриятларга, маънавиятга, миллий 
хавфсизликка тажовуз кучаяди.

Бугун Президентимиз ташаббуси би-
лан мактабларда “тарбия” фани жорий 
қилингани сабабини ҳамма ҳам чуқур анг-
лаб етмаётганга ўхшайди. Бироқ “тарбия” 
дарси ташкил этилиши билангина муам-
молар ҳал бўлиб қолмайди. Тарбия кенг 
қамровли йўналишларни ўзида жамлаган 
бутун бир тизим. Унинг бир бўғинида узи-
лиш бўлса, тамом, мақсадга эришиб бўл-
майди. Бугун дунёда кечаётган шиддатли 
глобаллашув жараёнида юзага келаётган 
таҳдидлар нималардан иборатлиги, улар 
қандай оқибатларга олиб келишини аниқ 

билишимиз ва ёшларимизни бу тажовуз-
лардан ҳимоя қилиш учун қатьий чоралар 
кўришимиз талаб этилади. Биз одатда 
ташқаридан бўлаётган турли хуружлар 
тўғрисида гапиришга ўрганиб қолган-
миз. Бироқ ҳамма бало-қазо ташқари-
дан келавермайди. Бугун турли сабаб-
лар билан мамлакат ичкарисида ҳам 
ёшларимизни йўлдан урувчи, миллий 
хавфсизликка таҳдид солувчи бузғун-
чи тўдалар пайдо бўляпти. Ташқаридан 
бўлаётган таҳдидлардан кўра, ичкари-
дагиси хавфлироқ. Улар бирдан кўзга 
ташланмайди, кишини доғда қолдиради. 
Ўзингдан чиққан балога, қайга борасан 
даъвога, деб бекорга нола қилинмайди. 
Бугун бир томондан, интернет сайтлари-
да ўзимизнинг айрим  ёшлар беҳаёлик, 
номуссизлик ва маданиятсизлик ботқоғига 
ботган “томоша “лар кўрсатяпти. Иккинчи 
томондан хусусий телевидениеларда 
миллий қадриятларимизга ёт ғоялар 

билан тўлиб-тошган чет эл сериаллари 
намойиш этилмоқда. Биз эса бу бузғунчи-
ликларга бепарвомиз, қўлимиздан ҳеч иш 
келмайдигандек ўзимизни тутаяпмиз. Ёки 
бу ҳолатлар безовта бўлишга арзимайди-
ми, биз номдор ижодкорлар, зиёлилар, 
депутатлар, маданият ва маънавиятга 
масъуллар бу муаммолардан кўра, му-
ҳимроқ ишлар билан бандмизми?.. 

Афсуски, бугунги хатолар тўғрисида 
бугун гапирмаймиз. Одатимиз шунақа. 
Вақт ўтиб, замон ўзгарса, кейин гапира-
миз. Бу орада кўп нарсани йўқотиб қўйган 
бўламиз. Иқтисодий йўқотишларни ўнг-
лаш унчалик қийин эмас, аммо маънавий 
йўқотишларни тиклаш жуда оғир кечиши 
ҳаёт тажрибасидан маълум.

Бугун кўриб, билиб турибмиз, дунёда 
иқтисодиёти ривожланган, илғор техно-
логияларга эга  қатор давлатларда маъ-
навий йўқотишлар оқибатида ахлоқ-одоб, 
оила муқаддаслиги, ота-она ва болалар 
ўртасидаги муносабатлар изидан чиқиб, 
жамият ташвиши ортиб бормоқда.

Илгари кўп такрорланган бир ҳа-
қиқатни ёдга олишга тўғри келади: 
Маънавиятга қарши қаратилган ҳар 
қандай таҳдид ўз-ўзидан мамлакат 
хавфсизлигини, унинг миллий ман-
фаатларини таъминлаш йўлидаги 
жиддий хатарлардан бирига айланиши 

ва охир-оқибатда жамиятни инқирозга 
олиб келиши мумкин.

Ҳаёт тажрибасидан маълумки, ах-
лоқсиз, уятсиз, маданиятсиз одамда ор-
номус, ғурур бўлмайди. Бундайлардан 
ҳар қандай пасткашликни кутиш мумкин. 
Улар турли сабаблар билан боши берк 
кўчага кириб қолишган. Бу йўлнинг охири 
бахтсизлик ва фожиадан бошқа нарса 
эмаслигини тушунишмайди ҳозирча, 
тушунишни исташмайди ҳам. Энг хавф-
ли томони эса бу гумроҳлар ёшларнинг 
ахлоқ-одобини, тарбиясини бузмоқда. 
Давлатга, жамиятга зиён-заҳмат етказиш-
моқда, бошқача айтганда, душманлик қи-
лишмоқда. Уларнинг зарари диний экст-
римистик оқимлар, ташқаридаги бузғунчи 
гуруҳларникидан кўп бўлса кўп, кам эмас. 

Тарбия бу – ёшларнинг  билими, 
дунёқараши, ахлоқ-одоби, меҳр-оқиба-
ти, эътиқоди, ғурури, ватанпарварлиги 
дегани. Бундай фазилатлардан мосуво 

бўлган ёшлар ҳар кимнинг изидан эр-
гашиб кетаверади, ёт ғоялар таъсирига 
тушади, охири хор-зор бўлади,  жамият 
ва давлатга катта зиён-заҳмат етказади.
Шунинг учун ҳам тарбия – миллат учун 
ҳаёт-мамотдир. Шунинг учун ҳам Прези-
дентимиз тарбия масаласига давлат ст-
ратегик сиёсатининг бош вазифаларидан 
бири сифатида қарамоқда, бутун жамият 
эътиборини тарбияга қаратмоқда.

Айрим мисолларни ёдга олиш лозим 
бўлади. 2017 йилда давлатимиз раҳбари 
“Ижтимоий барқарорликни таъминлаш, 
муқаддас динимизнинг софлигини асраш 
– давр талаби” мавзусидаги анжуманда 
сўзлаган нутқида ижтимоий-маънавий 
соҳани янада ривожлантириш, жамиятда 
соғлом муҳитни мустаҳкамлаш, ёшлар 
тарбияси масалалари бўйича қатор дол-
зарб вазифаларни белгилаб берган эди.

Ўша нутқда айтилгандики, “...шу ма-
салалар бизнинг бугунги ва эртанги 
кунимизни, фарзандларимиз, набира-
ларимиз тақдири ва келажагини, бир 
сўз билан айтганда, ҳаёт-мамотимизни 
ҳал қилиши ҳеч кимга сир эмас”.

Тўғри, сир эмас, аммо бу ҳақиқатни 
билатуриб эътиборсиз, лоқайд бўлаётгани-
миз ҳам сир эмас. Ўша анжуманда тарбия-
га масъул ташкилотлар зиммасига кўплаб 
вазифалар юкланган эди. Улардан қанчаси 

бажарилгани-ю қанчаси ёддан чиқиб ке-
таётганини ҳам инкор этиб бўлмайди.

Президент тарбия бўйича олиб бо-
рилаётган ишлардан қониқмаётгани   
Республика маънавий-маърифий ишлар 
тизимини тубдан такомиллаштириш, бу 
борада давлат ва жамоат ташкилотлари-
нинг ҳамкорлигини кучайтириш масала-
ларига бағишланган видеоселектор йи-
ғилишидаги маърузасида яққол сезилди.

Ўша йиғилишда айтилган айрим фикр-
ларни ёдга олайлик: ... “агар жамият ҳаё-
тининг танаси иқтисодиёт бўлса, унинг 
жони ва руҳи маънавиятдир”.

Бу юксак фалсафий таъриф ва ба-
ҳонинг маъно-мазмунини бутун жамият 
англаб етиб, хулоса чиқариб олмаса, 
дадил ўзгаришлар бўлиши қийин. Ёки 
яна айтилди: “Биз мафкура деганда, 
аввало, фикр тарбиясини, миллий ва 
умуминсоний қадриятлар тарбиясини 
тушунамиз.” 

Учинчи фикр: “...неча юз йиллар да-
вомида шаклланган асл инсоний қад-
риятларимиз ўрнини бузғунчи ғоялар 
эгаллаб олишига йўл қўймаслигимиз 
зарур.” Ўйлаб кўрайлик, миллий қад-
риятларимиз нималардан иборат ўзи?.. 
Уларга қандай хавф-хатарлар  таҳдид 
солмоқда?..

Президент ушбу таҳдидларга жамоат-
чилик эътиборини қаратиб, жумладан 
шундай деди: “...бугунги кунда бола-
ларимизни ота-она, боғча, мактаб ёки 
институт эмас, аксарият ҳолларда 
қўлидаги телефон “тарбияламоқда”. 
Афсуски, ана шу кичкинагина телефон 
энди оддий алоқа воситаси эмас, кў-
пинча ёт мафкурани тарғиб этадиган 
катта қуролга, зўравонлик, ёвузлик 
“вируси”ни тарқатадиган манбага 
айланмоқда, десак айни ҳақиқатни 
айтган бўламиз.”

Бу фикр ташвишли, хавф-хатарли 
ҳақиқат. Бугунга келиб, TikTok деб аталган 
тармоқда миллий қадриятларимизга мут-
лақо ёт, халқимиз шанига, маданиятига, 
номуносиб бўлган ҳаёсизлик ва ахлоқ-
сизликларнинг пайдо бўлгани ҳам хавф-
хатарларнинг ёвуз турларидан биридир.

Ҳаётнинг шундай сабоғи бор, тушун-
тирилганда тушунмаган, яхши гап билан 
ўзгармаган одамга нисбатан чора кўриш-
га тўғри келади. Интернет тармоқлари-
даги турли ҳаёсизликлар, зўравонлик 
ва ёвуз ғоялардан ёшларни асраш учун 
қатъий чоралар кўрилмаса, эртага оғир 
муаммоларга дуч келишимиз аниқ. Ёш-
лар тарбиясига бўлаётган таҳдидларга 
юмшоқ муносабатда бўлиш хавф-хатар 
кучайишига имкон беради. Тарбияси 
издан чиқиб, шарм-ҳаёсини, ор-номуси, 
ғурурини йўқотиб қўйганларни қайта 
тарбиялаш ўта мушкул иш. Биз уларга 
насиҳат қилиб вақт ўтказамиз, бу орада 
улар яна қанчалаб ёшлар тарбиясига 
путур етказишади.

Шунинг учун, аввало, мактаб ўқувчи-
ларига қандай телефонлардан фойда-
ланишга рухсат бериш тартибини ишлаб 
чиқиб, қатьий жорий қилиш, ота-оналар 
зиммасига аниқ вазифаларни юклаш 
керакка ўхшайди. Боласини эркалатиб, 
қўлига қимматбаҳо телефон олиб берган 
ота-она ўз боласига ёмонлик қилаётгани-
ни тушунмаса,нима қилиш керак?

Иккинчи хавф-хатар – TikTokда 
шарм-ҳаёсизлик, ахлоқсизлик қилаёт-
ган, шахсларга, ярим яланғоч бўлиб, 
ўзини бозорга солаётган хотин-қизларга 
нисбатан кескин чоралар қўлланмаса,  
фарзандларимиз, набираларимизни бу 
хавф-хатардан ҳимоя қилмаган бўламиз. 

Улуғ аждодларимиз, буюк тарихимиз 
ва маданиятимиз, миллий қадрият-
ларимиз билан фахрланаётган халқ 
бўлатуриб, нега ёшларимиз тарбиясига 
бўлаётган тажовузга қарши дадил тур-
маяпмиз? Нимадан, кимдан қўрқамиз? 
Миллий мафкурамизга, маданиятимизга 
зид бўлган, ёшлар тарбиясини бузиши 
мумкин бўлган  ҳар қандай ҳолатларга 
қарши, ким нима дейишидан қатъи назар, 
қаттиқ туриб курашмоғимиз зарур.

Юқорида айтилган видеоселектор йи-
ғилишида Президентимиз айтган яна бир 
фикрни эслашга тўғри келади: Ватан, халқ 
тақдири ўртада турганда, керак бўлса, 
қонун ҳам ўз кучини кўрсатиши шарт.

Шундай экан, савол туғилади: қонун 
нега ўз кучини кўрсатмаяпти? Қонун нега 
ишламаяпти, кучи етмаяптими?.. 

Бугун давлат тараққиёти, халқ фаро-
вонлиги ҳақида гап кетса, кўпинча “Син-
гапур мўжизаси”дан мисол келтирилади. 
Тўғри, Сингапурдан ўрганса арзийдиган 
тажрибалар оз эмас. Бу кичик оролча — 
қашшоқ бир мамлакат ривожланган дав-
латлар қаторидан ўрин олиши учун ўзига 
хос қонунларни қабул қилди. Сингапур 
ҳар қандай ёлғон сўзга қарши қонун 
чиқарган ягона давлат ҳисобланади. 
Ҳатто сақич чайнаш ва жамоат жойида 
тупириш таъқиқланди. Транспорт во-
ситалари, телевизор ва радио шовқин-
ларига қарши кураш эълон қилинди. 
Қонунларни қабул қилишда бунақа 
қонун дунёда йўқ эканку, бироз кутиб 
турайлик, дейилмади.

Биз ҳам бугун ёшлар ахлоқ-одоби, 
тарбияси, маънавияти, маданияти билан 
боғлиқ шундай қонун қабул қилайликки, 
келажакда бошқалар Ўзбекистон қандай 
қилиб, миллий қадриятларини асраб 
қолдийкин, ахлоқ-одоб, тарбияни нима-
нинг ҳисобидан бунчалик мустаҳкамлаб 
олдийкин, деб қизиқсин, биздан ўргансин.

Яқинда Қонунчилик палатасида 
Маъмурий жавобгарлик тўғрисидаги 
Кодексга ўзгартиш ва қўшимчалар ки-
ритиш ҳақидаги қонун лойиҳаси қизғин 
муҳокама этилиб, қабул қилинди. Унда 
порнография ҳамда зўравонликни ёки 
шафқатсизликни тарғиб қилувчи маҳ-
сулотларни тарқатиш, реклама қилиш, 
намойиш этиш мақсадида интернет 
тармоқларида жойлаштириш учун жавоб-
гарлик белгиланди. Аммо бу кодекс Тik 
Tokдаги ахлоқсиз, уятли гапларни айтаёт-
ган, сўкинаётган, ярим яланғоч бўлиб, 
ўзини бозорга солиб, ҳаёсиз қилиқлар 
кўрсатаётганларга нисбатан чора кўриш 
имконини бермайди. Шунинг учун ҳам 
Кодексга алоҳида  қўшимчалар киритиш 
зарурати сезилмоқда, деб ўйлайман. 

Кимдир айтиши мумкин, қонуний чора 
қўллаш учун даъвогар бўлиши керак, деб. 
Тўғри, кимдир кимнидир ҳақорат қилса, 
шаънига тегса, жабрланувчи томон даъ-
вогар бўлади.

Биз айтаётган ҳолатда, яъни интернет 
тармоғида икки киши бир-бирини ҳақорат-
лаётган бўлса ёки қайсидир қиз ёки аёл 
уятсиз қилиқлар қилиб, ўзини бозорга 
солаётган бўлса, ким унга қарши даъво 
ариза киритиши мумкин? Ким жабрланган 
ҳисобланади?

Бу ўринда ёшлар зарар кўрмоқда, жа-
миятга зиён етмоқда. Шундай экан, давлат 
ва жамият манфаатидан келиб чиқиб, ёш-
лар тарбиясига, маданият ва маънавиятга 
масъул вазирликлар ва ташкилотлар судга 
даъво киритиши мумкин, деб ўйлайман. 
Кимдир бу чора инсон эркинлигига зид, 
демократия талабларига тўғри келмайди, 
дея айюҳаннос солиши ҳам мумкин. Би-
ринчидан, биз бир тўда ахлоқсизлардан 
фарзандларимиз тарбиясини, тақдирини  
ҳимоя қилаяпмиз. Иккинчидан, ёшларимиз-
ни ҳар қандай ёт ғоялардан асраш, миллий 
қадриятларимизни ҳимоя қилиш тинчлик-
осойишталикни, жамият ҳамда  давлатнинг 
мустаҳкамлигини таъминлайди ва бу – биз  
учун энг олий ғоя ва мақсаддир.

Сафар ОСТОНОВ,
Олий Мажлис Қонунчилик 

палатаси депутати.

ёки ижтимоий тармоқлардан бири — TikTokдаги ахлоқсизликлар 
ҳақида мулоҳазалар

Тасаввур қилиб кўрайлик, ғурурсиз, 
ориятсиз, уятсиз бу йигитларнинг, 
аёллик ҳаёси, назокатини аллақачон 
йўқотиб бўлган тарбиясиз бу қизларнинг 
қилиқларини кўрган,  ярамас сўзларини 
эшитган ёшлар, айниқса, ўсмир қизлар, 
болалар руҳиятида қандай бузилишлар 
бўлади? 



»6 2021-yil, 10-mart. Chorshanba ¹10 (32.652) www.uzbekistonovozi.uz info@uzbekistonovozi.uz

Ҳозирги кунгача вилоят судлари чиқарган қарор устидан берилган 
шикоятлар шу судларнинг ўзида кўриб чиқилар эди. Биргина 2019 
йилда вилоят судлари қабул қилган 13 мингта шундай қарор Олий 

суд томонидан ўзгартирилган ва бекор қилинган.
МУРОЖААТНОМА

МЕҲНАТ ШАРОИТИ НОҚУЛАЙ 
ишларда банд бўлган ходимлар айрим 
озиқ-овқат маҳсулотлари ва бошқа 
воситалар билан бепул таъминланиши 
лозим

Меҳнат шароити ноқулай ишларда 
банд бўлган ходимлар белгиланган нор-
малар бўйича:

— сут (шунга тенг бошқа озиқ-овқат 
маҳсулотлари);

— даволаш-профилактика озиқ-овқати;
— газли шўр сув (иссиқ цехларда 

ишловчилар учун);
— махсус кийим-бош, махсус пойаб-

зал, бошқа шахсий ҳимоя ва гигиена воси-
талари билан бепул таъминланадилар.

Бундай ишларнинг рўйхати, берилади-
ган нарсаларнинг нормалари, таъминот 
тартиби ва шартлари жамоа келишувла-
рида, жамоа шартномаларида, агар улар 
тузилмаган бўлса, иш берувчи томонидан 
ходимларнинг вакиллик органи билан ке-
лишиб белгиланади.

ХАЛҚАРО ТАШКИЛОТЛАР 
йўналишлари бўйича хайрия ёрдами мақ-
садларида олиб кириладиган транспорт-
ларга утилизация йиғими тўланмайди

Қуйидаги транспортларга утилизация 
йиғими тўланмайди:

— дипломатик ваколатхоналарга ёки 
консуллик муассасаларига, халқаро таш-
килотларга, шунингдек, бундай ваколат-
хоналар, муассасалар, ташкилотларнинг 
Ўзбекистон фуқаролиги бўлмаган, дипло-
матик мақомга эга бўлган ходимлари ва 
уларнинг оила аъзоларига тегишли транс-
портларга;

— ишлаб чиқарилган йилидан бошлаб 
30 ва ундан ортиқ йил ўтган L ва M1 то-
ифали, шунингдек, ишлаб чиқарилган 
йилидан бошлаб 50 ва ундан ортиқ йил 
ўтган, йўловчилар ва юкларни тижорат 
мақсадида ташиш учун мўлжалланмаган, 
асл двигатели ва кузови билан асл ҳола-
тида сақланган ёки асл ҳолати тикланган 
М2, М3 ва N тоифали транспортларга;

— давлатлараро, ҳукуматлараро, 
халқаро ташкилотлар йўналишлари бўйи-
ча хайрия ёрдами мақсадларида, шу жум-
ладан техник кўмак (грант) маблағлари ҳи-
собига олиб кириладиган транспортларга;

— Ўзбекистонга олиб кирилиб, “вақтин-
чалик олиб кириш” божхона режимига 
расмийлаштирилган транспортларга.

МОДДИЙ ЁРДАМГА МУҲТОЖ 
бўлган вояга етмаган ёки меҳнатга 
лаёқатсиз шахсни моддий 
таъминлашдан бўйин товлаш

Моддий ёрдамга муҳтож бўлган вояга 
етмаган ёки меҳнатга лаёқатсиз шахсни 
моддий таъминлашдан бўйин товлаш, 
яъни уларни моддий жиҳатдан таъмин-
лаш учун суднинг ҳал қилув қарорига ёки 
суд буйруғига биноан ундирилиши лозим 
бўлган маблағни жами бўлиб 2 ойдан ор-
тиқ муддат мобайнида тўламаслик 15  сут-
ка муддатга маъмурий қамоққа олишга 
ёки маъмурий қамоқ қўлланилиши мум-
кин бўлмаган шахсларга БҲМнинг 20 бара-
вари (4 млн 900 минг сўмгача) миқдорида 
жарима солишга сабаб бўлади.

Биринчи марта ҳуқуқбузарлик содир 
этган шахс, агар у маъмурий ҳуқуқбузар-
лик тўғрисидаги ишни кўриш жараёнида 
алимент мажбуриятлари бўйича қарздор-
ликни ихтиёрий равишда тўлаган бўлса, 
жавобгарликдан озод этилади.

Адлия вазирлигининг телеграмдаги 
“Huquqiy axborot” канали. 

ЖУРНАЛИСТИК ТЕКШИРУВ

ГУВОҲЛАР ТАЪКИДЛАЙДИКИ...
Янгийўл туманлараро суд-тиббий 

экспертизаси бўлинмаси собиқ  муди-
ри Шоира Сулаймонова 2010 йилда 
Жиноят кодексининг қатор моддалари 
билан айбланиб, 6 йилга озодликдан 
маҳрум қилинган эди.

  — Аёлллар камёб бўлган соҳа 
— суд-тиббий эксперт вазифасида 30 
йилдан буён ишлаб келяпман, — дей-
ди у биз билан суҳбатда. — Янгийўл 
шаҳар прокурорининг собиқ ўринбо-
сари Фаррух Боқиев менга ва оиламга 
нисбатан ғараз мақсадда қасддан, 
ассосиз равишда жиноят иши очиб, 
судга ўтказишга эришди. Унинг адова-
ти, хусумати туфайли 3 йил «зона»да 
ўтириб чиқим. Мен эксперт вазифасида 
ишлаб, прокуратура, ИИБ ходимлари ва 
бошқалар билан ҳеч қандай зиддиятга 
бормаганман. Ўз вазифаларимизни қо-
нун доирасида бажарганмиз. 2008-2009 
йиллар оралиғида Янгийўл шаҳар про-
курорининг собиқ ўринбосари Фаррух 
Боқиев томонидан менга, мен билан 
бирга ишлайдиган суд-тиббий эксперт-
ларга тазйиқ ўтказа бошланди. Фаррух 
Боқиев ишимизга асоссиз аралашиб, ўт-
казилган экспертизаларга шубҳа, гумон 
билан қараб, тўлақонли фаолият олиб 
боришимизга тўсқинлик қила бошлади. 
Тортишиб қолган пайтларимиз бўлди.

Фаррух Боқиев мени  танийдиган 
одамларга очиқдан-очиқ  «Сулаймоно-
ва Шоирани бир ҳафтада «подстова» 
қилиб бўлса-да, қаматтираман. Кейин у 
билан ўзим бошқачасига гаплашаман», 
деган. Шундан кейин Фаррух Боқиев-
нинг мендан қасд олиш учун қилаётган 
ҳатти-ҳаракати хусусида  Тошкент ви-
лоят,  Янгийўл шаҳар прокурорига ҳам-
да бошқа ташкилотларга ёзма равишда 
мурожаат қилдим. 

Бироқ аризаларимга эътиборсиз 
қаралди. Фаррух Боқиев эса мен билан 
қасдлашиб қолди. Шаҳар прокурорининг 
собиқ ўринбосари мендан ўч олиш учун 
ўзига бевосита бўйсунувчи  ИИБ ходим-
ларидан 2009 йил 5 июнь куни туҳмат 
ва бўҳтондан иборат кўрсатмалар ёзди-
риб олган... Оқибатда ноҳақ айбландим. 
Илтимос, ҳужжатларни диққат билан кў-
риб чиқинглар, менга ёрдам беринглар.

Шоира Сулаймонова 2008 йил 26 
февралдан 2009 йил июлгача Янгийўл 
туманлараро  суд-тиббий экспертиза 
бўлинмаси мудири лавозимида ишла-
ган. 2009 йил 20 июлда Бўка туман-
лараро суд-тиббий экспертиза бўлин-
маси мудирлигига ўтказилган. Шоира 
Сулаймонова Бўкада ишлаб юрганда, 
унга нисбатан  август ойида жиноий иш 
қўзғатилган ва 2009 йил 25 сентябрда 
қамоққа олинган.

Янгийўл туманлараро СТЭ бўлинма-
си мудираси Шоира Сулаймонова ман-
саб ваколатларини суиистеъмол қилиб, 
ўлим ҳолатлари бўйича нотўғри хулоса 
берганликда, тергов ишларига аралаш-
ганликда, товламачиликда, «АКFА» 
ром учун пул сўраганликда, экспертиза  
хулосаларини вақтида тақдим этмасдан 
уяли телефонига пул ўтказиб бериш 
ҳамда 200 АҚШ доллари миқдорида 
пора талаб қилганликда айбланган.

Шоира Сулаймонова қамоққа олин-
ган 2009 йил 25 сентябрь кунини ўша 
пайтда Бўка туманлараро суд-тиббий 
экспертизаси  бўлинмасида санитарка 
бўлиб ишлаган Музания Вагизова шун-
дай хотиралайди:

— Очиғи, 2009 йил 25 сентябрь 
куни ҳеч эсимдан чиқмайди. Ўша куни 
хонамизга 15 нафарга яқин формали, 

формасиз кишилар кириб келишди. 
Худдики, қидирувда юрган ашаддий 
жиноятчини ушлаш учун келгандай 
ўзларини тутишди. 15 нафар эркакнинг 
Янгийўлдан Бўкага келиб, Шоиранинг  
қўлига кишан солиб олиб кетиши жуда 
ғалати, эриш туюлди. Мен Шоирани 
ишчан, виждонли, ўз касбини пухта би-
ладиган эксперт деб ҳисоблайман. Эши-
тишимча, Шоира Фаррух Боқиевнинг 
ноқонуний талабларини бажармаган 
экан. Ўч олиш учун Шоирани қамат-
тирди, ғараз, хусумат ёмон нарса... Су-
лаймоновлар оиласи чеккан азобни-ку 
айтмаса ҳам бўлади... 

Бу бир гувоҳнинг фикри албатта. 
Энди Шоира Сулаймоновага қўйилган 
айбловларга тўхталсак. Қўлимизда 2009 
йил 6 июнь куни Янгийўл туман ИИБ 
бошлиғи ҳамда унинг ўринбосарлари 
имзо чеккан хат бор. Унда жумладан, 
шундай сўзлар ёзилган: «Янгийўл ту-
ман ички ишлар бўлими Янгийўл шаҳар 
ва туманлараро суд-тиббий эксперти-
за  бош шифокори Ш.Сулаймоновага 
ижобий фикр билдиради.  Биз томони-
миздан юборилган иш материаллари 
ўрнатилган тартибда ва белгиланган 
муддатларда қонуний ечимини топишда 
ушбу раҳбар ходим томонидан назорат 
олиб борилган. Ш.Сулаймоновага нис-
батан Янгийўл туман ИИБ томонидан 
эътироз ва шикоятлар мавжуд эмас».

Чиноз тумани ИИБ раҳбарияти 
томонидан берилган маълумотномани 
ўқиймиз: «Чиноз тумани ИИБ ушбу 
маълумотномани шу ҳақда берадики, 
эксперт Сулаймонова ҳеч қачон Чиноз 
тумани аҳолиси ва ҳуқуқни муҳофаза 
қилиш идоралари билан зиддиятга 
бормаган ва унинг устидан шикоятлар 
тушган эмас».

Худди шундай ижобий маълу-
мотнома ИИВ Транспорт ички ишлар 
бошқармаси томонидан ҳам берилган. 
Демак, Шоира Сулаймонова мансаб 
ваколатини суиистеъмол қилгани ёки 
экспертиза бўйича нотўғри хулосалар 
бергани тўғрисида муқаддам шикоятлар 
бўлмаган. Фақат Фаррух Боқиев назорат 
қилувчи Янгийўл шаҳар ИИБ ходимлари 
бошқача фикр билдиришганини тушу-
ниш  қийин эмас. 

— Терговга чақиртирилган бирин-

чи кунимда ҳам, судда ҳам, «зона»да 
ҳам айбсизман, ноҳақ қамашди, деб 
айтганман, — дейди Шоира Сулаймо-
нова. —   Бошимга шу кунларни солган 
шахс Фаррух Боқиев бўлади. Чунки, 
у мансабда ўтирган пайтида ҳаммани 
ўзига тобе қилишни хоҳларди, ҳар хил 
ноқонуний топшириқлар бериб тазйиқ-
лар ўтказарди. Охири, Фаррух Боқиев 
танишларимга айтганидек, «подстава» 
қилиб мени қаматишга эришди. Шундай 
қилиб у мендан ўчини олди.

  Менга оид қўзғатилган жиноят 
ишида гўёки, ўлим ҳолатлари бўйича 
нотўғри хулоса берганмишман. Бу 
мутлақо нотўғри. Марҳум Ш. Қаюмов 
ва Р.Абдуқулов мурдалари бўйича 
экспертиза қонун доирасида ўтка-
зилган. Буни исботловчи прокурор ва 
терговчилар, иштирокчилар томони-
дан тузилган далолатнома бор. Қола-
верса, марҳумларнинг қариндошлари 
томонидан  менга нисбатан даъво ва 
эътирозлар билдирилмаган. Қандай 
қилиб, прокуратура, айнан Фаррух 
Боқиевнинг ўзи тасдиқлаган хулоса 
1,5 йилдан кейин бирданига нотўғри 
бўлиб чиқяпти?! 

Мени тергов ишларига аралашган-
ликда айблаганликлари ҳам мантиққа 
зид. Бу ерда ҳам Фаррух Боқиевнинг 
«қўли» бор. Чунки у ўзига хизмат юзаси-
дан бўйсунувчи икки нафар терговчидан 
менга қарши ариза ёздириб олган. Айти-
шим керакки, экспертлар иш юзасидан 
терговчилар билан доимий мулоқотда 
бўлади. Мужмал гапдан ташқари, ме-
нинг тергов ишларига аралашганим ёки 
тўсқинлик қилганлигимни исботловчи 
далил йўқ-ку. 

Шу ўринда савол туғилади: агар 
тергов ишига Ш. Сулаймонова аралаш-
ган бўлса, нима сабабдан ўз вақтида 
тегишли баённома тузилмаган?

Яна бир қизиқ  томони шундаки, 
Шоира Сулаймоновага қарши кўрсатма 
берганларнинг аксарияти ички ишлар 
бўлими терговчилари ёки профилактика 
инспекторлари!

Айтайлик, Шоира Сулаймонова ИИБ 
ходимларига ноқонуний талабларни 
қўйган бўлсин. Нега унда терговчи ва 
профилактика инспекторлари бу ҳақда 
раҳбариятига ёзма равишда мурожаат 

қилиб, Ш.Сулаймоновага нисбатан 
қонуний чораларни кўрмаган? Яна бир 
гап. ИИБ ходимларининг прокурор ўрин-
босарига берган билдиргисида 2-3 ой, 
ҳатто 6 ой олдин Шоира Сулаймонова 
«сотка»сига пул «ташлагани» эсига 
тушиб қолгани таажжубли. 

Ўн икки йилдирки, Шоира Су-
лаймонова айбсизлигини исботлаш 
учун курашади. 2020 йил 3 март куни 
Ўзбекистон Республикаси Олий суд 
Раёсати Шоира Сулаймоновага оид 
жиноят ишини Олий суд раисининг 
ўринбосари томонидан назорат 
тартибида билдирилган протести 
асосида кўриб чиқиб, қаноатлантир-
ди. Олий суд Раёсати қарорига кўра, 
Шоира Сулаймонованинг иши 2020 
йил 2 ноябрда ЖИБ Тошкент вилоят 
суди апелляция инстанцияси суд-
лов ҳайъатида кўриб чиқилди. Суд 
мажлисида гувоҳ сифатида сўроқ 
қилинганларнинг аксарияти шаҳар 
прокурорининг собиқ ўринбосари 
Фаррух Боқиев тазйиқ ўтказганлиги-
ни айтишди. Жумладан, гувоҳ сифа-
тида сўроқ қилинган санитаркалар 
— Зулҳумор Арипова ҳамда Холқиз 
Убайдуллаева шундай деди:

— Фаррух Боқиевни прокурор 
ўринбосари, деб эшитган эдик. Ле-
кин ўзини кўрмагандик. Фақат бизни 
терговга чақирганида кўрдик. У бизга 
зуғум ўтказиб, Шоира опага қарши 
кўрсатма беришимизни талаб қилди. 
Ахир у киши тўғри ишлаётган бўлса, 
қандай қилиб ёлғон гапирамиз, де-
ганимизда Фаррух Боқиев бақириб, 
«керак бўлса, сенларни ҳам қаматти-
раман», деди. Уйда ёш болаларимиз 
ёлғиз қолишган, бизга жавоб беринг, 
кетайлик десак ҳам ярим тунгача қў-
йиб юбормади. Оқ қоғозга мажбурлаб 
қўл қўйдириб олди. Ўша қоғозга нима 
ёзишган, билмаймиз. 

Гувоҳ Ж.Мирзаҳмедов ҳам Фаррух 
Боқиев томонидан тазйиқ ўтказилгани 
сабабли юқори идораларга билдирги 
ёзганлигини, Шоира Сулаймонова иш 
фаолияти давомида ноқонуний ҳара-
кат қилмаганлиги тўғрисида кўрсатма 
берди.

Гувоҳ ИИБ ходими Ғ.Кўчқоров 
терговдаги кўрсатмаларини тас-
диқламаслигини, чунки бундай 
кўрсатма бермаганлигини ҳамда 
имзо ҳам уники эмаслигинини ай-
тиб, кўрсатма берди.

Гувоҳ Янгийўл туман ИИБ тергов-
чиси ҳам У.Зияев ҳам эксперт Шоира 
Сулаймоновага ҳеч қандай даъвоси 
йўқлигини, экспертиза хулосасига изоҳ 
бера олмаслигини айтди.   

Судда гувоҳ тариқасида сўроқ қи-
линган Янгийўл шаҳар ИИБда участка 
нозири бўлиб ишлаган А.Ибрагимов 
экпертиза хулосасини олиш учун бор-
ганида Шоира Сулаймонова ҳеч қандай 
таъма қилмаганини, 10-15 дона оқ 
қоғозни ўз ихтиёр билан берганлигини 
тасдиқлади.

Гувоҳ Т.Ҳасанов, М.Қурбонова Шои-
ра Сулаймоновадан фақат ҳуқуқий ма-
салада ёрдам сўрашганлигини айтишди.

Бироқ айрим гувоҳлар судга қайта-
қайта чақиртирилганига қарамай келма-
ди. Натижада баъзи ҳолатларга аниқлик 
киритилмади. ЖИБ Тошкент вилояти 
суди  апелляция инстанция судлов 
ҳайъати қуйидаги ажримни чиқарди:

Жиноят ишлари бўйича Тошкент 
вилоят судининг 2010 йил 1 феврал-
да Сулаймонова Шоира Шарифжа-
новнага нисбатан чиқарган ҳукми 
ўзгартирилсин.

Ўзбекистон Республикаси Жиноят 
кодекси 207-моддасининг 1-қисми,                   
205-моддаси 2-қисмининг “в”банди, 
238-моддасининг 1-қисми, 2411-мод-
даси, 206-моддаси 2-қисмининг 

“в”банди, 165-моддасининг 1-қисми 
билан тайинланган жазолар бекор 
қилинсин.

Ш.Сулаймонова Ўзбекистон Рес-
публикаси Жиноят кодекси 207-мод-
дасинниг 1-қисми, 238-моддасининг 
1-қисми, 2411-моддаси, 206-моддаси 
2-қисмининг “в”банди, 165-модда-
сининг 1-қисми билан Ўзбекистон 
Республикаси ЖПКнинг 83-моддаси-
нинг 2-бандига асосан реаблитация 
қилинсин.

Ш.Сулаймонованинг жиноий ҳа-
ракатлари Ўзбекистон Республи-
каси Жиноят кодекси 210-моддаси 
3-қисмининг  “б” бандидан 205-мод-
дасининг                            1-қисмига, 
205-моддаси 2-қисмининг “в” банди-
дан 205-моддасининг 1-қисмига қайта 
квалификация қилинсин.   

—Олий суд Раёсати қуйи суд кам-
чиликларини биттама-битта кўрсатиб, 
камчиликларни бартараф этиш тўғриси-
да қарор чиқарди, — деди адвокат Неъ-
матжон Ҳабибуллаев. — Бироқ Тошкент 
вилоят судлов ҳайъати тергов ва суд 
томонидан йўл қўйилган хатоликларга 
етарли эътибор қаратмади. Судга чақи-
рилган айрим гувоҳлар негадир умуман 
келмади. Ваҳоланки, тергов томонидан 
тўпланган далилларнинг қонунийлиги ва 
асослилиги суд томонидан текширили-
ши зарур эди.  

  — Агар эътибор қилинса, тергов ва 
суд ҳужжатлари «Шоира Сулаймонова 
масъул мансабдор шахс лавозимида 
ишлаб келиб», деган айблов билан 
бошланади. Ваҳоланки, ишга олиш, 
ишдан бўшатиш ва ҳакозо вазифалар 
менинг ваколатимга кирмас эди. Бу 
ҳақда юқори идораларнинг хатлари 
бор, — дейди Ш.Сулаймонова. — Қан-
дай қилиб мен масъул мансабдор шахс 
бўлганман? Ҳаммаси ғараз ниятда 
Фаррух Боқиев босими остида қўйил-
ган айблов. Яна бир гап. Мен «зона»да 
ўтирган пайтимда кетма-кет амнистия 
чиққан. Лекин менга нисбатан бирон 
марта ҳам амнистия акти қўлланилма-
ди. Нега? Сабаби аниқ. Фаррух Боқиев 
ва тоғаларининг қўли ўша жойга ҳам 
етиб борганди. «Зона»да туриб, турли 
ташкилотларга мингга яқин шикоят 
ёздим. Жавоб мазмуни бир хил: «Суд 
сизга нисбатан асосли ва қонуний жазо 
тайинлаган». Қани ўша асос? Қайси 
ҳужжатда бор? 

— Олий суд раиси Козимжон Коми-
ловдан миннатдорман, — дея гапида 
давом этади Шоира Сулаймонова. – У  
кишининг раислигида менинг ишим  
Раёсатда кўриб чиқилди. Раёсат апел-
ляция инстанцияси ва Олий суд томо-
нидан жиноят ишлари бўйича судлоа 
ҳайъатининг менга нисбатан чиқарган 
ажрими асосли ва қонуний эмаслиги 
учун бекор қилинди. Раёсат қарорига 
кўра, ишим жиноят ишлари бўйича Тош-
кент вилоят суди апелляция инстанция-
си судлов ҳайъатида раислик қилувчи Р. 
Мадумаров, ҳайъат судьялари Х. Раҳ-
монов ва М. Аҳмедов таркибида кўриб 
чиқилди. Бироқ суд гувоҳлар, адвокатим 
ва мен келтирган важларни атрофлича 
текширмади. Гувоҳларнинг ҳаммаси-
ни сўроқ қилмади. Чақиртирилганига 
қарамай суд мажлисларига айрим гу-
воҳлар келмади. Судда гувоҳлар пора 
олмаганим, товламачилик қилмаганим, 
тергов ишларига аралашиб, нотўғри ху-
лоса бермаганимни айтишди. Аммо суд 
айбсизлигимни исботловчи далилларни 
инобатга олмай, ажрим чиқарди.   

Президентимиз Шавкат Мирзиёев-
нинг ҳар бир ишда адолат бўлиши 
керак, деган гаплари менга далда 
бўляпти. Барча соҳалар сингари 
суд-ҳуқуқ тизимида ҳам ўзгаришлар 
бўляпти. Натижада сўнгги йилларда 
минглаб бегуноҳ инсонлардан қора 
тамға олиб ташланди. Айбсизлиги 
учун оқланди...

Менга қўйилган барча айбловлар 
мажбуран ёздириб олинган. Бир пайт-
лар менга қарши кўрсатма берганлар 
бугун қилган ишларидан афсусланиб, 
кечирим сўраб юришибди, — дейди 
Шоира Сулаймонова.

Шоиранинг бошига шу «савдо»лар  
тушганига ҳам 12 йил бўлибди. У шунча 
йилдан бери курашади. Фарзандлари, 
қариндошлари, таниш-билишлари 
олдида юзи ёруғ бўлишини жуда-жуда 
хоҳлайди... 

Шоира Сулаймонова ва унинг адво-
кати мазкур жиноят иши ташкилотчиси, 
деб Янгийўл шаҳар прокурорининг со-
биқ ўринбосари Фарруҳ Боқиев номини 
қайта-қайта тилга олмоқда. Шундай 
экан, нега Фаррух Боқиев судга чақи-
рилмади, гувоҳлар ва Шоира Сулай-
монова билан юзлаштирилмади? Агар 
Фаррух Боқиев судга келганида, қатор 
саволларга ойдинлик киритиларди. 
Афсуски, бу масала очиқлигича қолиб 
кетмоқда... 

                                                                
Равшан ШОДИЕВ,

“Ўзбекистон овози” мухбири.

Шоира Сулаймонова бир мансабдор шахснинг ғаразгўйлиги ва хусумати туфайли ноҳақ айбланган

“Иқтисодий эркинлик” рейтингида ҳам 
мамлакатимизнинг 26 поғона кўтарилгани 

ислоҳотларимизнинг халқаро майдондаги яна бир 
эътирофи бўлди.

МУРОЖААТНОМА

МАТБУОТ АНЖУМАНИ

РЕКЛАМА

ЎЗБЕКИСТОН РЕСПУБЛИКАСИ 
АҲОЛИСИ ВА МЕҲМОНЛАРИ ДИҚҚАТИГА!

ЎЗБЕКИСТОН РЕСПУБЛИКАСИНИНГ АМАЛДАГИ ҚОНУНЧИЛИГИГА 
МУВОФИҚ, ЎЗБЕКИСТОН РЕСПУБЛИКАСИ АХБОРОТ ТЕХНОЛОГИЯЛАРИ 

ВА КОММУНИКАЦИЯЛАРИНИ РИВОЖЛАНТИРИШ ВАЗИРЛИГИ 
«ЭЛЕКТРОМАГНИТ МОСЛАШУВ МАРКАЗИ» ДАВЛАТ УНИТАР КОРХОНАСИ 

ОГОҲЛАНТИРАДИ:

Республика ҳудудига рухсатномасиз ва сертификатсиз олиб кирилган ҳамда сотувда бўлган 
ишлатилаётган радиоэлектрон алоқа воситалари (узоқ масофали радиоузайтиргичлар, 

радиостанциялар ва бошқа радиоузатгич воситалари) ўрнатилган тартибда мусодара қилинади ва 
уларни олиб киришни амалга оширган шахсларга нисбатан маъмурий 

жавобгарлик чоралари кўрилади.
Радиоэлектрон алоқа воситаларини республика ҳудудига олиб кириш учун рухсатнома олиш ва 

ўрнатилган тартибда рўйхатдан ўтказишни расмийлаштириш масалалари бўйича «Электромагнит 
мослашув маркази» ва унинг вилоят бўлинмаларига мурожаат қилинг.

Бизнинг манзиллар:
Тошкент шаҳри,  Фарғона йўли кўчаси, 15-уй, 
 телефон: (71) 202-61-69.
Андижон шаҳри, Истиқлол кўчаси, 33-уй,
 телефон: (71) 230-64-65.
Бухоро шаҳри,  академик И. Мўминов кўчаси,
 2-уй, телефон: (71) 230-64-66.
Жиззах шаҳри,  Ш.Рашидов кўчаси, 46-уй, 
телефон: (71) 230-64-68.
Нукус шаҳри,  Ерназар Алакўз кўчаси, 
ШАТС биноси, телефон: (71) 230-64-75.
Қарши шаҳри,  Мустақиллик кўчаси, 21-уй,
телефон: (71) 230-64-78.
Навоий шаҳри,  Амир Темур кўчаси, 4-уй, 
телефон: (71) 230-64-69.

Наманган шаҳри, Марғилон кўчаси, 8-«А» уй,
 2-корпус, 54-хона,  телефон: (71) 230-64-72.
Самарқанд шаҳри, Сельский, Колбоғ, Радио шаҳарча, 
телефон: (71) 230-64-80.
Термиз шаҳри, Ат-Термизий кўчаси, 28-уй,
 телефон: (71) 230-64-79.
Гулистон шаҳри, Мустақиллик кўчаси, 54-уй,
 телефон: (71) 230-64-67.
Фарғона шаҳри, Б.Марғилоний кўчаси, 30-уй,  
телефон: (71) 230-64-74.
Урганч шаҳри, Ал-Хоразмий кўчаси, 108-уй, 23-хона, 
телефон: (71) 230-64-77.

Менинг саҳройи халқим 
Ватанни онага тенглаб, 
Ватан-она дейишади. Яқин 
қариндош, қўшни туркман 
оғайниларим Ватанни отага 
тенглаштириб, ота-Ватан 
дейишади. Майли, ким 
қайси бирини муқаддас 
санаса, ўзларига ҳавола, 
саҳрода муқаддас зотлар 
анчагина, лекин уларнинг 
ичида Онанинг ўрни 
алоҳида…

Табиатни муқаддас санаган замо-
нанинг буюк шоири Абдулла оғам Ори-
пов «Она бўла қолгил менга, табиат» 
дея жирлаганда, кўз ўнгимизда бутун 
борлиқ гавдаланади. Ватан ҳам худди, 
шундай…

Тилига эрк берган саҳройи қорақал-
поқ жаҳли чиқса сўконғич келади. Дунё 
халқларининг сўкиниш лексикасини 
тадқиқ қилган бир олим қорақалпоқ 
тилида 620 дан ортиқ сўкиниш сўзлари 
борлигини санабди. Лекин бу халқ Онага 
тил теккизмайди, ўзининг онасига ҳам, 
ўзганинг онасига ҳам. Муқаддас дунёни 

ҳақорат қилмайди ва ҳақорат қилдир-
майди. Бу зеҳниятдан бехабар марказий 
амалдор Уст-юртда вахтада ишлаётган 
геологлар ёнига бориб, алланарсадан 
аччиғи чиқиб, бўралаб сўкинибди. Шун-
да бир геолог аёл ўртага чиқиб: «Ҳой, 
шек-шек (чигиртка, малах)нинг айғирига 
ўхшаб, нима деяпсан, қани чиқ ўртага», 
деган экан, бечора амалдор ҳали очилиб 
улгурмаган мажлисини ёпиб, қуён бўлган 
экан… Ана шундан буён ўша амалдор 
мажлисларни шаҳарда ўтказиб, саҳрога 
қадам босмабди. Геолог аёлни келгуси 
сайловда депутатликка сайлашибди.

Бағрикенг халқ Ватанни онаси ҳи-
соблайди. У онадан туғилиб, онанинг оқ 
сути билан вояга етганини асло унутмай-
ди. Борлиқ унинг зеҳниятига она-табиат, 
она-ватан бўлиб муҳрланган. Айниқса, 
қизларимиз, ўзлари она бўлса ҳам, бо-
шига иш тушганида, «Онам, меҳрибоним 
онам, нажоткорим онам!» деб, ғойибдан 
нажот кутади, онасини суянчиқ тутади. 
Отасини асқар тоғ сезади.

Бола меҳрни онадан, мардликни 
отадан олишади, дейишади. Менинг 
Ватаним тоғлар, саҳролар, адирлар, бу-
лоқларга сероб, уларнинг меҳри оналар 

қалбида жамланган, улар онанинг оқ 
сути билан болага энади. Шоирларнинг 
энг зўр қўшиқлари онага, севикли ёрга 
бағишланган, энг зўр мусаввирнинг энг 
шўх асари «Бола эмизаётган келинчак». 

Тўмарис, Гулойим, Гулбарчин, Қумар 
оналиқ, Ҳурлиман бахши меҳрларини 
тавоб айлаб, яқиндагина янгиланаётган 
Ўзбекистоннинг Адиблар хиёбонидан 
жой олган буюк Бердақ қорақалпоқлар-
нинг зеҳниятини «Аёл-уран (чақириқ, 
даъват) бўлган экан» деб тасвирлаган 
эди. 

Бир замонлари араб саҳроларининг 
беватан кўчманчилари қиз туғилса, 
урушга яроқсиз деб, уларни қумга қўмиб 
ташлаган ёввойиликларига тарих гувоҳ. 
Қорақалпоқлар қизларини эъзозлаб, она-
ларини тавоб этиб, ҳунармандчилигини 
хотин-қизлари  кийимлари, нақшлари 
ва безакларига мужассамлаштириб, 
уларнинг гўзаллиги оламнинг чиройини 
намоён қилиб туриши учун юзларига 
паранжи солмаган саҳройи халқ.

«Бўлсадаки қаричдек,
Туғилган ер қадрли,
Оёқяланг чангитиб,
Югурган ер қадрли», 
деб жирлайди қорақалпоқ халқ шоири 

Улмамбет Хўжаназаров. Демак, онадан 
бошланиб Ватан билан тугатиладиган 
дунёнинг қадри алоҳида. Кампиримдан 
яшириб, аёл-қизлар мадҳини давом эт-
тирай десам, уч яшар қизалоқ неварам 
Элнора боғчада ўрганган шеърини айтиб 
кириб келди:

Байрамингиз муборак,
Кўзи шаҳло оналар.
Меҳнатдан иқбол топган,
Сўзлари дурдоналар…
Мен оналарга неварамдан зўр мад-

ҳия топа олмадим.

Ўрозбой АБДУРАҲМОНОВ,
Ўзбекистон ва Қорақалпоғистон 

халқ ёзувчиси.            
Дўрмон ижод уйи.

Миллий матбуот марказида 
“Олмалиқ кон-металлургия 
комбинати” акциядорлик 
жамияти томонидан “Фан ва 
ишлаб чиқариш интеграцияси 
ҳамда янги технологиялар ва 
янги маҳсулотлар” мавзуида 
матбуот анжумани ўтказилди.

Ҳар қандай саноат корхонасининг та-
раққиётида фан ва инновация муҳим аҳа-
миятга эга. Илм-фан ютуқларини саноатга 
татбиқ этиш, иқтисодий тараққиётга эри-
шиш ҳар бир йирик саноат корхонасининг 
асосий стратегик йўналиши ҳисобланади. 
Айниқса, ҳозирги техника асрида илм-фан 
ютуқларини, инновацион лойиҳаларни 
амалиётга жорий этиш давр талабидир. 
Бу борада “Олмалиқ кон-металлургия 
комбинати” акциядорлик жамиятида кенг 
қамровли ишлар амалга оширилмоқда.

— Комбинатимиз томонидан янги 
инновацион технологиялар ва янги 
рақобатбардош маҳсулотларни ишлаб 
чиқаришни, маҳаллий хомашёлардан 

унумли фойдаланиб, нафақат илғор тех-
нологияларни қўллаш, балки жараёнда 
қўлланиладиган кимёвий бирикма ва 
реагентларни, эҳтиёт қисмларни ҳам 
ўзимизда ишлаб чиқаришни йўлга қў-
йишга эътибор қаратмоқдамиз, — дейди  
“Олмалиқ кон-металлургия комбина-
ти” акциядорлик жамияти бош муҳан-
дисининг илм-фан бўйича ўринбосари 
Ҳасанов Абдурашид. — Жумладан, 
бугунги кунда комбинатда 40 дан ортиқ 
турдаги тайёр маҳсулот ишлаб чиқарил-
моқда, 14 та кимёвий элемент соф ва 
бирикма ҳолида тайёрланмоқда. Шундан 
4 таси бирикма ҳолидаги (рений, калций, 
олтингугурт ва қўрғошин), қолган 10 
таси – мис, рух, кадмий, олтин, кумуш, 
палладий, теллур, селен, вольфрам ва 
молибден соф маҳсулотдир.

— 2019 йилнинг апрель ойида Корея 
давлатининг KIRAM нодир металлар 
институти билан ҳамкорликда биринчи 
нодир металлар ва қаттиқ қотишмалар 
Ўзбек-Корейс илмий-технологик маркази 
ташкил этилган эди, — дейди комбинат 

Бош муҳандисининг технологиялар 
бўйича ўринбосари Абдуқаҳҳор Сай-
назаров. – Марказнинг вазифаси юқори 
тозаликдаги металлар олиш технология-
сини ишлаб чиқиш учун илмий-тадқиқот 
фаолияти, шу жумладан, ўта соф ме-
таллар: молибден, рений, вольфрам ва 
бошқаларни олиш технологиясини ишлаб 
чиқиш, юқори қўшимча қийматга эга бўл-
ган товарлар ишлаб чиқаришни ташкил 
этиш билан уларни қайта ишлаш, янги 
маҳсулотлар олиш учун тадқиқот фао-
лиятини олиб боришдан иборат. Марказ 
томонидан нодир металлар асосидаги 
янги тур маҳсулотларининг илк наму-
наларини ишлаб чиқаришга муваффақ 
бўлинди. 

Комбинат ишлаб чиқариш занжирида 
технологиялар самарадорлигини янада 
ошириш борасида ҳам салмоқли ишлар 
амалга оширилмоқда. Хусусан, бўлим 
Республика ҳамда хорижий илмий-тад-
қиқот институтлари ва муассасалари 
билан илмий-тадқиқот ишларини олиб 
бормоқда. Жумладан, Россия Федера-
циясининг ТОМС лойиҳа институти билан 
оксидланган мис рудаларини ва бойитиш 
фабрикаси чиқиндиларини қайта ишлаш 
ҳамда маҳаллий хомашёдан олеин кис-
лотасини ва флотация пайтида ишлати-
ладиган кўпиртиргич – Т-92 реактивини 
олиш борасида бажарилаётган илмий 
ишлар эътирофга лойиқ.

Шунингдек, тадбирда ишлаб чи-
қаришдаги муаммоларга ечим излаш 
борасида комбинат ишчи-ходимлари 
ҳам фаол иштирок этишаётгани, бундай 
ечимларни улар ўз рационализаторлик 
таклифларида акс эттираётганликла-
ри натижасида комбинат ўтган йилда 
40,6 миллиард сўм иқтисодий самарага 
эришганлиги таъкидланди. Бундан таш-
қари, матбуот анжуманида ёш олимлар 
эришаётган ютуқлар борасида ҳам сўз 
юритилди. Уларни рағбатлантириш чора-
лари кўрилаётгани, илмий-тадқиқот муас-
сасалари билан кенг кўламли ҳамкорлик 
ўрнатилгани қайд этилди.

Тадбир сўнггида бугунги кунда ком-
бинат томонидан маҳаллийлаштириш 
дастури доирасида ишлаб чиқарилаётган 
маҳсулотларнинг сифати ва нархлари бо-
расида журналистларни қизиқтирган са-
волларга мутахассислар жавоб қайтарди.

Тоштемир ХУДОЙҚУЛОВ,
“Ўзбекистон овози” мухбири.

БИЗ НЕГА ВАТАННИ 
ОНА ДЕЙМИЗ?

“Олмалиқ кон-металлургия 
комбинати” АЖда:
илм-фан ютуқларини саноатга татбиқ 
этиш натижасида маҳаллийлаштирилган 
маҳсулот турлари кўпаймоқда

ЭҲТИРОМ



MUASSIS:

O‘ZBEKISTON
XALQ DEMOKRATIK

PARTIYASI
MARKAZIY KENGASHI

TAHRIR HAY’ATI:

Ulug`bek INOYATOV

Ulug4bek VAFOYEV

Mahmud TOIR

Qalandar ABDURAHMONOV

Guliston ANNAQILICHEVA

Muslihiddin  MUHIDDINOV

Bosh muharrir: Safar OSTONOV

Qabulxona — (71) 233-65-45
Xatlar va murojaatlar uchun — (71) 233-12-56
Reklama va e`lonlar uchun — (71) 233-47-80
E-mail: info@uzbekistonovozi.uz

Gazeta O‘zbekiston Matbuot va axborot agentligida 
0006-raqam bilan 2007-yil 11-yanvarda ro‘yxatga olingan.

MANZILIMIZ: 100000, Toshkent,  Matbuotchilar ko‘chasi,  32-uy.

«Sharq» nashriyot-matbaa aksiyadorlik kompaniyasi 
bosmaxonasida chop etildi.
Korxona manzili: Buyuk Turon ko‘chasi, 41-uy.
Gazeta ofset usulida, A-2 formatida bosildi. Hajmi — 4 bosma taboq.

Gazeta haftaning chorshanba kuni chiqadi.
«O‘zbekiston ovozi» materiallarini 
ko‘chirib bosish faqat tahririyat 
ruxsati bilan amalga oshiriladi.

Г — 341. 4010 nusxada bosildi.
Nashr ko`rsatkichi — 220. 
t — Tijorat materiallari
O‘zA yakuni —         
Topshirilgan vaqti — 23:15.

Sotuvda kelishilgan narxda

Navbatchi:
Bardambek SA`DULLAYEV
Sahifalovchi-dasturchi: 
Bekzod ABDUNAZAROV

Газетанинг электрон саҳифасига ўтиш учун 
QR-кодни телефонингиз орқали сканер қилинг.

Hayotxon ORTIQBOYEVA

Toshtemir XUDOYQULOV

Тадбиркорликни молиявий қўллаб-қувватлаш 

борасидаги ишларни давом эттириш мақсадида оилавий 
тадбиркорлик дастурлари доирасида 2021 йилда 6 

триллион сўм имтиёзли кредитлар ажратилади.

Ипотека-банк кредит маҳсулотларидан фойдаланинг ва ўз фаолиятингизни кенгайтиринг.

Молиялаштириш мақсади — айланма маблағларни
тўлдириш ва асосий воситани сотиб олиш
Йиллик фоиз ставкаси — 6%

Муддати:
айланма маблағларни тўлдириш учун — 12 ойгача 
асосий восита сотиб олиш — 36 ойгача
Кредит суммаси — 300 минг АҚШ долларигача (лойиҳанинг 
салоҳиятидан келиб чиққан ҳолда 1,0 млн. АҚШ долларигача)

Ипотека-банк тадбиркорларни қўллаб-қувватлаш мақсадида 
хорижий валютада янги кредит маҳсулотарини таклиф этади!

